
КъБР-м и Iэтащхьэмрэ Правительствэмрэ я пресс-IуэхущIапIэм къызэритамкIэ

Урыс усакIуэ, тхакIуэ, драматург 
цIэрыIуэ, уры сыбзэмрэ урыс лите-
ратурэмрэ я лъабжьэр зы гъэтIы-
лъахэм ящыщ  Пушкин Александр 
къызэралъхурэ мэкъуауэгъуэм 6-м 
илъэс 224-рэ зэрырикъур къэра-
лымрэ абы и щIыналъэхэмрэ щагъэ-
лъэпIащ. Абы теухуа зэ хыхьэхэр ще-
кIуэкIащ Налшык къалэм, республи-
кэм и щIыналъэхэм. 

МАХУЭШХУЭМ и тхыдэм урип-
лъэжмэ, 1997 гъэм, Пушкиныр къызэ-
ралъхурэ илъэс 200 щрикъум, УФ-м и 
Президент Ельцин Борис къыхилъхьа-
уэ щытащ уса кIуэм и махуэр ягъэлъэ-
пIэну. 2011 гъэм УФ-м и Президент 
Медведев Дмит рий и унафэкIэ, Пуш-
киным и махуэр гъэ къэс гъэлъэпIэ-
ным пащащ, уры сыбзэр хъума хъун,  
абы зрагъэужьын папщIэ. Абы щы-
щIэдзауэ литературэр, усэр фIыуэ 
зылъа гъухэм усакIуэм и гъащIэмрэ 
 гуащIэмрэ а махуэм ягу къагъэкIыж, 
 уры сыбзэмрэ урыс литера турэмрэ я 
махуэуи къалъытэ. КъыжыIапхъэщ, 
Пушкиным и тхыгъэхэм сыт хуэдэ 
лъэп къым къы хэкIахэри, я ныбжьми,  
я динми емылъытауэ зэры зэ къуи-
гъэувэр. Абы и щы хьэтщ усакIуэм и Iэ-
дакъэщIэкIхэр бзи 100-м  щIигъукIэ 
зэрызэрадзэ кIар, и фэеплъхэр къэрал 
40-м нэблагъэм зэрыщагъэувар, езыр 
зэ нэхъ  мыхъуми нэгъуэщI къэрал 
мыкIуами. 

- Къэбэрдей-Балъкъэр Рес публикэм, 
къэралым и дэтхэнэ зы щIыналъэми 
Пушкиным, урысыбзэмрэ урыс лите-
ратурэмрэ я  махуэр щагъэлъапIэ! - 
жи Iащ КъБР-м и Iэтащхьэ КIуэкIуэ Каз-
бек. - Хабзэ зэрыхъуауэ, республикэм 
Пушкиным и гъащIэмрэ  гуащIэмрэ 
я теухуа зэхыхьэ купщIафIэхэр що-
кIуэкI. Уса кIуэшхуэм и махуэм ири-
хьэлIэу иджыри зэ дигу къэдывгъэ-
гъэкIыж щэнхабзэ хъугъуэфIыгъуэ-
хэмрэ лъапIэ ныгъэхэмрэ тхъумэн 
 зэ рыхуейр! Ди щIыналъэм исхэм ма-
хуэшхуэмкIэ сы нывохъуэхъу! 

Пушкиным и махуэм ирихьэлIэу, абы 
и фэеплъ къыщызэIуахащ Херсон об-
ластым хыхьэ Скадовскэ къа лэм. 
ЩэнхабзэмкIэ унэм и утым деж ще-
кIуэкIа зэхыхьэм хэтащ Херсон об-
ластым и Правительст вэм, округым и 
админист рацэм, жылагъуэ зэгу хьэ-
ныгъэхэм я лIыкIуэхэр, еджа кIуэхэр, 
къалэдэсхэр, Къэбэрдей-Балъкъэрым 
и лIыкIуэ гуп, Пушкиным и тхыгъэхэм 
дихьэххэр.

А гупым я унафэщI  Къуэшырокъуэ 
Залым Скадовскэ муниципальнэ окру-

Къэбэрдей-Балъкъэрым и 
Жылагъуэ палатэм иригъэ-
кIуэкIа зи чэзу зэIущIэр зыте-
ухуауэ щытар дзэ Iуэху хэхам 
хэтхэмрэ абыхэм я унагъуэхэм -
рэ сыт и лъэныкъуэкIи защIэ-
гъэкъуэнырщ. Жылагъуэ пала-
тэм и унафэщI Берд Хьэзрэта-
лий зэIущIэр къыщызэIуихым 
фIыщIэ яхуищIащ икIи щIыхь 
тхылъхэр яритащ дзэм ираджэ-
жахэм защIэгъэкъуэным хэлъ-
хьэ ныгъэ хуэзыщIахэм.

«ЛЪЭПКЪ зэхэгъэж зыщI щIэп-
хъаджащIэхэм текIуэным фэ 
хуэфщI хэлъхьэныгъэм икъукIэ 
пщIэшхуэ иIэщ. Сыт и лъэны-
къуэкIи фи Iуэху дэкIын, зы ву-
зэщIын, ди зауэлIхэм текIуэныгъэ 
къахьауэ, узыншэу къагъэзэжу я 
унагъуэ ихьэжын ухъу!» - жиIащ 
Бердым.

ЗэIущIэм къыщыпсэлъащ Къэ-
бэрдей-Балъкъэрым лэжьыгъэм-
рэ социальнэ дэIэпыкъуныгъэм-
кIэ и министр Асанов Алим. Абы 
зэрыжиIамкIэ, республикэм и 
 район къэс щыIэ социальнэ Iуэху-
щIапIэхэм трагуэшащ зыдэIэпы-
къупхъэ унагъуэу 1020-м я пас-
порт. Ар лъысащ унэкIэ зи Iуэху 
хуэмыщIахэм, кредит зымыты-
жыфхэм, щыпсэу унэр зыхуей 
хуэзымыгъэзэфхэм, зи узынша-
гъэкIэ дэIэпыкъуэгъу хуэны-
къуэхэм.

Асанов Алим зэрыжиIамкIэ, 
 сабийхэм я узыншагъэр щра-
гъэфIэкIуэну IуэхущIапIэхэм ахэр 
пщIэншэу икIи чэзууншэу ягъа-
кIуэ. КъищынэмыщIауэ, минист-
рым къызэригъэлъэгъуащи, Къэ-
бэрдей-Балъкъэрым и Iэтащхьэ 

Ди щIыналъэм щыпсэухэр мы ма-
хуэхэм егъэгузавэ уэлбанэшхуэхэм 
 къарикIуахэм. КъБР-м и Iэтащхьэ 
КIуэкIуэ Казбек щыIащ псы къиуахэр 
зэран зыхуэхъуа, уэшхым илъэса 
щIыпIэхэм, Iуэхур зытетыр и нэкIэ 
 зригъэлъагъуу хуэфэщэн унафэхэр 
ищIын папщIэ. 

НАЛШЫК щежэх ПсыкIэху къызэ-
рымыкIуэу зыкъиIэтащ мы махуэхэм 
икIи абы и лъагагъыр иджыри шына-
гъуэу  къалъытэ IэщIагъэлIхэм. Псыр 
къызэ риуам и зэранкIэ тэмэму ла-
жьэркъым гидротехникэ ухуэныгъэ-
хэр. 

А къызэрымыкIуэ щытыкIэм ехьэлIа 
зэIущIэ зэхишащ республикэм и Iэта-
щхьэм. Абы хэтащ КъБР-м ухуэны-
гъэмрэ псэупIэ-коммунальнэ хозяйст-
вэмкIэ и министр Бэрбэч Алим, КъБР-м 
транспортымрэ гъуэгу хозяйствэмкIэ и 
министр ДыщэкI Аслъэн, Налшык 
 къалэм и администрацэм и Iэтащхьэ 
 Ахъуэхъу Таймураз, къалащхьэм щы ты-
кIэ къызэрымыкIуэхэмкIэ и къулыкъу-
щIапIэхэм я IэщIагъэлIхэр. КIуэкIуэ 
 Казбек унафэ ищIащ уэлбанэшхуэ 
 къиша бэIутIэIухэмрэ лъэпощхьэпохэм-
рэ пIалъэ кIэщIым къриубыдэу ягъэ-
зэкIуэжыну. 

КIуэкIуэ Казбек апхуэдэу щыIащ Ар-
уан щIыналъэми. Абы зригъэлъэгъуащ 
Чёрная Речкэ къуажэм и гъунапкъэхэм 
къекIуалIэ, Налшыкрэ Май къалэмрэ 
зэпызыщIэ гъуэгур псым зэрыщIигъэ-

Бахъсэн щIыналъэм и администрацэм 
 мэкъумэш хозяйствэмкIэ и управленэм 
дызэрыщигъэгъуэзамкIэ, уэлбанэ кIыхьым 
и зэранкIэ гъатхэ сэгъуэр тхьэмахуитI пIа-
лъэкIэ ягъэгувэн хуей хъуащ. Абы 
емылъытауэ, мэкъумэшыщIэхэм я зэфIэкI 
псори ирахьэлIэ гъавэ бэв щIым къы-
зэрытрахыным.

НАРТЫХУМРЭ сэхуранымрэ пасэу хэзыса 
уней хозяйствэхэм я хьэсапкъэхэр щхъуантIэу 
къытеуващ. Уэлбанэ кIыхьым игъэбэгъуа удз 
ежьужьхэмрэ хьэпщхупщхэмрэ гъавэр щы-
зыхъумэ гербицидхэмрэ щIыгъэпшэрхэмкIэ 
хьэсэхэм йолэжь.

ЩIыналъэ управленэм и унафэщI Къас -
къул Хьэмидбий къызэрыхигъэщамкIэ, илъэс 
блэкIам гъатхэ сэгъуэр накъыгъэм и 10 - 11-
хэм зэфIагъэкIауэ щытамэ, мы гъэм техникэр 
махуэл дэмыкIыу къызэтрагъэувыIэн  хуей 
 хъуащ, махуэ уэфI къыщыхэхуэнум пэплъэу. 
Накъыгъэм и кIэухым лэжьыгъэр зэры-
щIагъэхуэбжьэжам и фIыгъэкIэ, нартыху гек-
тар 15600-рэ хасэну хунэсащ. Къэнэжа ма-
щIэр зы тхьэмахуэ зэхуакум кърахьэлIэну я 
мурадщ.

Мы зэманым ирихьэлIэу Бахъсэн щIына-
лъэм и мэкъумэш IуэхущIапIэхэм сэхурану 
гектар 3200-рэ, хьэпцIийуэ - 1706-рэ, рапсу - 
154-рэ, соеу - 45-рэ, кIэртIофу - 4, джэш 
 щхъуантIэу - 480-рэ хасащ.

- Гъатхэр гувами, дыщIэгузэвэн щыIэкъым - 
бжьыхьэр зэрыкIыхьым и фIыгъэкIэ гъавэм 
хъарзынэу зиужьыну хунэсащ, гъавэ бэв къет-
хьэлIэнуи дыщогугъ. Иджырей технологие-
хэмрэ Iэмалхэмрэ къызэрыдгъэсэбэпым Iуэ-
хур ипэкIэ егъэкIуатэ, - жиIащ унафэщIым.

НЫР  Iэуес.

Пушкиным и щIэинхэр зэдагъэлъапIэ

гым саугъэт папщIэу иритащ Пушкин 
Александр и тхыгъэхэр щызэхуэхьэса 
къыдэкIыгъуэ гъэщIэгъуэн. Абы ихуа 
сурэтхэм елэ жьащ урыс сурэтыщI 
 нэхъыфIхэр. 

- Нобэ Къэбэрдей-Балъкъэрымрэ 
Ска довскэ муниципальнэ щIына-
лъэмрэ зы Iуэху долэжь, Пушки ным и 
щIэинхэм щIэблэр щыдгъэгъуэзэн па-
пщIэ, - жиIащ Къуэшырокъуэм. 

- Къэбэрдей-Балъкъэрым и саугъэт 
щхьэпэм, урыс щэнхабзэм ди щIы пIэм 
зыщегъэужьыным хэлъ хьэныгъэ зэ-
рыхуи щIым папщIэ фIыщIэ худощI! 
Пушкиным и цIэкIэ ди щIыналъэм 
 литературэ зэпеуэ гъэ къэс щедгъэ-
кIуэкIыну дыубзыхуащ, Къэ бэрдей-
Балъкъэрыр ди дэIэпыкъуэгъуу. Абы 
хэтынущ щэнхабзэмкIэ унэ хэмрэ            
курыт еджапIэхэмрэ я лэжьакIуэхэмрэ 
гъэсэнхэмрэ, - жиIащ Швайкэ Сер гей. 
- ТекIуэм мы къыдэкIыгъуэр гъэ къэс 
зэIэпахыу тыгъэ хуэт щIынущ! Си фIэщ 
мэхъу а зэпеуэмрэ мы тхылъымрэ я 
фIыгъэкIэ Пушкиным и тхыгъэхэм 
щIэблэм гулъытэ нэхъыбэ зэрыхуа-
щIынур.

Мэлбахъуэ Тимборэ и цIэр зезыхьэ 
Лъэпкъ къэ рал библиотекэм Пушки-
ным и махуэм зэхыхьэ щIэ щыгъуэ 
къыщызэрагъэ пэщащ. Абы ирагъэб-
лэ гъащ сабий творчествэмкIэ «Ды-
гъафIэ къалэ» академием и лагерым 
зыщызыгъэпсэху ныбжьыщIэхэр. 

Пушкин Александр и тхыгъэхэм щы-
мыгъуазэ, абы димыхьэх къэгъуэты-
гъуейщ, дэтхэнэ зыми щы цIыкIум 
щыщIэдзауэ и  гъащIэ псокIэ усакIуэм 
и IэдакъэщIэкIхэр и Iэпэгъущ. УсакIуэм 
и таурыхъхэр, Iуэтэжхэр, поэмэхэр 
щIаджы кIкIэрэ, ныбжьыщIэхэр  Хэку 
лъагъуныгъэм, захуа гъэм, гъащIэм и 
лъапIэныгъэхэм щIапIыкI. 

Лъэпкъ библиотекэм и лэжьакIуэхэм 
а махуэм хьэ щIэхэм хуагъэхьэзыращ 
«Путешествие по сказ кам Пушкина», 
«Я Пушкина читаю вновь», «В волшеб-
ной пушкинской стране», «И мы сохра-
ним тебя, русская речь, великое русс-
кое слово» зэ хыхьэхэр. Абыхэм щы-
тепсэ лъыхьащ урыс усакIуэ шхуэм и 
гъащIэмрэ гуа щIэмрэ. Псом хуэ мыдэу 
гулъытэ лей хуащIащ тха кIуэм и тау-
рыхъхэм икIи абыхэм къыхэщ лIы-
хъужь хэр ныбжьыщIэхэм нэхъ гъу-
нэгъуу ирагъэцIыхуащ. Пушкиным и 
таурыхъхэм ящыщу нэхъыфIу ялъагъу-
хэм цIыкIухэр чэзууэ къеджа нэужь, 
абыхэм фIыуэ зэрыщыгъуазэр къа-
гъэлъагъуэу, а лIыхъужьхэм ятеухуа 
литературэ къуа жэхьхэр къащIащ, я 
теплъэхэр сурэт ящIащ. НыбжьыщIэ-

хэр ирагъэплъащ библиотекэм ща-
гъэува «Волшебство пушкинского сло-
ва» выставкэм. 

ПащIэ Бэчмырзэ и цIэр зезыхьэ 
 республикэ сабий библиотекэми а 
махуэм щыпащащ Пушкиным теу хуа 
зэ хыхьэхэм. «Читаем Пушкина вмес-
те» XIII дунейпсо Iуэхум хыхьэу, биб-
лиотекэм и лэжьакIуэхэм ныбжьы-
щIэхэм зэхы хьэ щIэщыгъуэхэр хуагъэ-
хьэзыращ. Апхуэдэхэщ «Живое пуш-
кинское слово», «Угадай героя из ска-
зок А. С. Пушкина», «К Пуш кину через 
время и пространство», «Рисуем клас-
сику», нэгъуэщIхэри.

Библиотекэм и лэжьакIуэ нэхъыжь 
Ехъутэныдж Ларисэ зэрыжиIамкIэ, я 
IуэхущIапIэр гъэ къэс хэтщ «Читаем А. 
С. Пушкина вмес те» Iуэхум. Иджырейм 
 ирагъэблэгъат Налшык къа лэм и про-
гимназие №65-м щеджэхэр, «Школа 
жизни» сабий центрым и гъэсэнхэр, 
библиотекэм кIуэрей ныбжьыщIэхэр. 
Пушкин Александр и гъащIэмрэ 
 гуащIэмрэ ятеухуа гукъэкIыж щIэ-
щыгъуэ куэд ирагъэдэIуащ зэхыхьэм 
къекIуэлIахэр. Сабийхэм зэпеуэу 
ящIащ тхакIуэм и таурыхъхэм къыхэщ 
лIы хъужьхэм я сурэт. Зэхуэсым къри-
хьэлIахэр хагъэгъуэзащ «Он - наш 
поэт, он - наша слава», «Великий, мо-
гучий наш русский язык» выставкэхэм. 
Абы хагъэхьащ усакIуэм и Iэдакъэ 
къыщIэкIа тхыгъэхэр, урысыбзэм теу-
хуа тхылъ щхьэпэхэр къызэщIиубы дэу. 
Зэхыхьэр щиухым викторинэ къызэра-
гъэпэщащ. НыбжьыщIэхэм къагъэ-
лъэ гъуащ Пушкиным и  гъащIэмрэ и 
тхыгъэхэмрэ фIыуэ зэрыщыгъуазэр. 

Кулиев Къайсын и цIэр зезыхьэ про-
спектым тет къалэ библиотекэ нэ-
хъыщхьэми «Гений русс кого слова» 
зэхыхьэмкIэ щыпащащ а Iуэху дахэм. 
Абы къекIуэлIахэр яшащ Пушкин 
Александр и фэ еплъым деж, усакIуэм 
и цIэр зезыхьэ уэрамым  тетым. Зэхуэ-
сахэр тепсэ лъы хьащ абы и гъащIэ 
 гъуэгуанэм, и усэхэм къеджащ.

Хабзэ зэрыхъуауэ, а махуэм, мэ-
къуауэгъуэм и 6-м, Москва Пушкин 
Александр и утым усакIуэм и усэхэм 
къыщеджащ. Зэхыхьэм  хэтащ Уры-
сейм и лъэп къыбзэхэмкIэ тхэ усакIуэ-
хэр. Ар къыхэзылъхьахэм зэрыжаIэм-
кIэ, лъэп къыбзэхэр хъумэным мыхьэ-
нэшхуэ иIэщ, тхыдэмрэ щэнхабзэмрэ 
къыпхугуэмы хыну епхащи. Пшыхь гъэ-
щIэгъуэныр ягъэдэхащ Как синэ Ев-
докие (хан тыбзэ),Сулейман Сейран 
(кърым-тэтэрыбзэ), Куриловэ Ладинэ 
(юкагирыбзэ), Мокшановэ Татьянэ (эр-
зяныбзэ), Куо Саргы (яку тыбзэ), Ижен-
бинэ Наталье (селькупыбзэ). Адыгэб-
зэр абы щызыгъэIуар уса кIуэ, тхакIуэ, 
«Горянка» газетым и редактор нэхъыщ-
хьэ Къаныкъуэ Заринэщ. Къищы нэ-
мыщIауэ, иджы дыдэ Къаныкъуэ За-
ринэ жыджэру хэтащ Урысейм и 
лъэпкъ литературэхэм я фестиваль 
Москва и Ут Плъыжьым къыщызэра-
гъэпэщами. Заринэ абы къыщеджащ 
«Адыгские (черкесские) барды-дже-
гуако. Эволюция древнего искусства» 
лекцэм, адыгэ щIэныгъэлI, Iуэры-
Iуатэдж, тхакIуэ, усакIуэ цIэрыIуэ Нало 
Заур къыщалъхуа махуэм и щIыхькIэ.

ТЕКIУЖЬ  Заретэ. 

Уэлбанэшхуэм и лъэужьхэр

нар. Республикэм и Iэтащхьэм зэры-
жиIамкIэ, щытыкIэ къызэрымыкIуэр я 
нэIэм щIэтщ ар зи пщэрылъ къулыкъу-
щIапIэхэм я IэщIагъэлIхэм. Ахэр мы 
 уэлбанэрилэ лъэхъэнэм жэщ-махуэ 
ямыIэу мэлажьэ, псыхэм я лъагагъым 
зэрызыкъаIэтым набдзэгубдзаплъэу 
кIэлъоплъ, хуей хъумэ, дэIэпыкъуэгъу 
хъуну хьэзыру. 

Интернетым щиIэ напэкIуэцIхэм 
КIуэ кIуэ Казбек къыщиIуэтэжащ уэл -
ба нэшхуэхэм республикэм къыхуахьа-
хэм щыгъуазэ зэрызы хуищIар. Абы 
щIы налъэм и цIыхухэр къыхуриджащ 
 сакъыну, набдзэгуб дзаплъэу щыты - 
ну, автомашинэкIэ къы дэкI хъумэ, 
 гъуэгу нэхъ шынагъуэн шэхэр къыхахы-
ну. 

Гулъытэ хуащI
КIуэкIуэ Казбек унафэ зэри щIам тету 
ахъшэкIэ доIэпыкъу Украи нэм дзэ 
Iуэху хэха щызыгъэзащIэ хэмрэ абы-
хэм я унагъуэхэмрэ. «Ди къэралым и 
щIыпIэ куэдым ар яхузэ фIэкIакъым», 
- жиIащ Асановым.

 Шэрэдж районым и Iэтащхьэм и 
къуэдзэ Бечелов Мухъутар къы-
щыпсалъэм зэрыжиIамкIэ, сом мин 
300 и уасэ хьэпшып зэмылIэужьы-
гъуэхэр дзэм хэтхэм хурагъэшащ. 
«Дэ военкоматым къыщыдощIэ Ук-
раинэм щыIэ ди щIалэхэр нэхъ 
зыхуэны къуэри, ахэр яIэрыдогъэхьэ», 
- жиIащ абы.

Бахъсэн районым и Жылагъуэ 
 палатэм и унафэщI Къаздэхъу Олег, 
зэIущIэм къекIуэлIахэм къазэригъэ-
щIамкIэ, мы куейм къыбгъэдэкIыу 
унагъуи 107-м сом мелуанитху и уа-
сэкIэ зыщIагъэкъуащ. Зеикъуэрэ 
 Ислъэмейрэ щызэхуахьэса сом  мин 
400-мкIэ УАЗ автомашинэ къыхуащэ-
хуащ Украинэм дзэ IуэхукIэ щыIэхэм.

Прохладнэ  районым щалэжьхэм 
къекIуэлIахэр щигъэгъуэзащ мы 
 куейм и уна фэ щIым и къуэдзэ 
ПщыцIыкIу Алеся.

ЗэIущIэр щызэхуищIыжым, Жыла-
гъуэ палатэм и тхьэмадэ Берд Хьэз-
рэталий псори къыхуриджащ мы 
Iуэхум теухуауэ ящIэм кIэрамыгъэху-
ну, я гулъытэ хуэныкъуэхэм зыщIа-
гъэкъуэну.

ШАФИЙ  Аслъэн. 

Гъатхэр  гувами,
бжьыхьэр  къапоплъэ

УФ-м и Президентым и полномочнэ 
лIыкIуэу Кавказ Ищхъэрэ федеральнэ 
щIыналъэм щыIэ Чайкэ Юрий ири-
гъэкIуэкIащ хэIущIыIу замыщIу ла-
жьэхэм я бжыгъэр гъэмэщIэнымрэ 
лэжьыгъэм епха зэхущытыкIэхэр на-
Iуэу щытынымрэ ехьэлIа Iуэхухэм 
хэплъэ комиссэм и зэIущIэ. Ви део-
зэпыщIэ ныгъэ Iэмалхэр къигъэсэбэ -
пу абы  хэтащ КъБР-м и Iэтащхьэ 
КIуэкIуэ Казбек.

ЗЭIУЩIЭМ и пэублэм Iуэхур зыIутыр 

къызэхуэсахэм я пащхьэ кърахьащ 
 УФ-м экономикэ зыужьыныгъэмкIэ и 
министрым и къуэдзэ Назаров Сергей, 
Генеральнэ прокурорым и къуэдзэ 
 Ки коть Андрей, УФ-м Лэжьыгъэмрэ 
цIыху хэм социальнэу къащхьэ щы-
жынымкIэ и министерствэм ЦIыху хэр 
IэнатIэкIэ къызэгъэпэщынымкIэ, хамэ 
къэрал  къикIыу лэжьэну къа кIуэхэм -
кIэ и де партаментым и уна фэщI 
 Кирсанов  Михаил, Урысейм и ФНС-м 
Кав каз Ищхъэрэ федеральнэ щIы-
налъэм щиIэ  къудамэм и унафэщI 

Радченкэ Вла димир сымэ.
ЗэIущэр къыщызэIуихым, Чайкэ 

Юрий къыхигъэщащ УФ-м и Президен-
тым и унафэр игъэзащIэу «Роструд»-м 
иригъэкIуэкIа къэпщытэныгъэм ипкъ 
иткIэ, хуитыныгъэ ямыIэу цIыхухэр 
зыгъэ лажьэхэм я бжыгъэм зэрыхэ -
щIар наIуэ зэрыхъуар. КъытеувыIащ 
Кавказ Ищхъэрэ федеральнэ щIына-
лъэм апхуэдэ Iуэху бгъэдыхьэкIэр нэхъ 
мащIэ щы щIыным, лэжьыгъэ зэху-
щытыкIэр хабзэм къезэгъыу зэтеу-
блэным теухуа Iуэху хэр зэрыщекIуэ -
кIыр жаIащ. Ахэр псом нэхъыбэу зэ-
хьэлIар хьэрычэтыщIэ Iуэху мащIэмрэ 
курытымрэщ, ахэращ нэхъыбэрэ 
 хабзэм ебакъуэр. КИФЩI-м мы гъэм и 
япэ мазищым цIыху 3151-рэ IэнатIэ 
щыпэрыуващ, лэжьыгъэ зэгуры Iуэ-
ныгъэ иращIылIэри. 

Къэбэрдей-Балъкъэрым накъыгъэм и 
1-м ирихьэлIэу цIыху 1170-рэ хабзэм 
 къемызэгъыу щылажьэу къыщыщIа-
гъэщ ри, зэгурыIуэныгъэкIэ лэжьэн 
щIра гъэдзащ. «Лэжьыгъэ зэхущытыкIэр 
хабзэм къезэгъ хъун папщIэ, зэпсэ-
лъэныгъэхэр идогъэкIуэкI, щIыпIэхэм 
дыкIуэурэ къыдопщытэ», - жиIащ Чайкэ 
Юрий.

КъулыкъущIэхэр хэплъащ КИФЩI-м 
хиубыдэ хэгъэгухэм щызекIуэ соци-
альнэ зэгурыIуэныгъэхэмкIэ лэжьа-
кIуэхэм зэрадэIэпыкъум. Ар нэхъыбэу 
зыхуэгъэзар уна гъуэ хуэмыщIахэмрэ         
зи закъуэхэмрэщ. 

Къэбэрдей-Балъкъэрым 2020 гъэ 
 лъандэрэ социальнэ зэгурыIуэныгъэ 
1492-рэ цIыхухэм щращIылIащ, мы гъэм 
и блэкIа мазитхум къриубыдэу цIыху 
286-рэ зэгурыIуэныгъэ зэращIылIауэ 
лэжьапIэ уващ. 

Хабзэм кърагъэзэгъэж

Сурэтхэр Къарей Элинэ трихащ.

КъБР-м цIыхухэр социальнэу хъумэнымкIэ и IэнатIэм и 
лэжьакIуэхэу, ветеранхэу пщIэ зыхуэсщIхэ!

Сигуми си псэми къабгъэдэкIыу сынывохъуэхъу фи 
IэщIагъэм епха махуэшхуэмкIэ!

ЦIыхухэр социальнэ и лъэныкъуэкIэ хъумэным, абыхэм 
къащхьэщыжыным епха IэнатIэм пэрытщ IэщIагъэлI зэ-
мылIэужьыгъуэ куэд. Апхуэдэу щытми, ахэр зэкъуегъэувэ 
яхэлъ гу щабагъым, зэхэщIыкIым, цIыхугъэ лъагэм, къэра-
лымрэ жылагъуэмрэ я дэIэпыкъуныгъэ хуэныкъуэ дэтхэ-
нэми сэбэп хуэхъуну зэрыхьэзырым. Фи гулъытэр, набдзэ-
губдзаплъагъэр нэхъыбэу зыхуэгъэзар зи ныбжь хэкIуэ-
тахэращ, кIэлъыплъыныгъэ хуэныкъуэхэращ, бын уна-
гъуэшхуэхэмрэ абыхэм щапI сабийхэмрэщ, адэ-анэншэу 
къэнахэрщ. ЩытыкIэ гугъум ихуа цIыху куэдым, фи фIы-
гъэкIэ, я гур къызэрогъуэтыжри, гъащIэм лъэ быдэкIэ 

 хоувэжыф, жылагъуэм пщIэрэ щхьэрэ щаIэу псэун щIа-
дзэжыф. Апхуэдэ фи псэ хьэлэл лэжьэкIэм, гу щабагъэм, 
зэхэщIыкI куум, фызыпэрыт IэщIагъэм хувиIэ жэуаплыны-
гъэм папщIэ сыхуейщ фIыщIэ ин фхуэсщIыну. 

Социальнэ лэжьакIуэхэм я пащхьэ нобэ къоувэ къа-
лэныщIэхэр, мыхьэнэшхуэ зиIэ IуэхугъуэщIэхэр. Ахэр 
япыщIащ ди къэралым гъунэгъу щIыналъэм щригъэкIуэкI 
дзэ операцэ хэхам хэт зауэлIхэм, абыхэм я унагъуэхэм 
 гулъытэ яхуэщIыным. Си фIэщ мэхъу гъащIэм къыфхуи-
гъэува а къалэнышхуэхэм къызыхуэтыншэу фазэры пэ лъэ-
щынур, фи щIэныгъэри зэфIэкIри фIыуэ тлъагъу ди Къэ-
бэрдей-Балъкъэрым и цIыхухэм яфI, я ехъулIэныгъэ къы-
зэрыкIыну Iуэхухэм зэрыхуэвунэтIынур. 

Сынывохъуэхъу фи махуэщIымкIэ. Узыншагъэ быдэ, зэ-
пэщыныгъэрэ ехъулIэныгъэрэ фиIэну си гуапэщ.

Къэбэрдей-Балъкъэр Республикэм и Iэтащхьэ КIуэкIуэ Казбек
Социальнэ лэжьакIуэм и махуэмкIэ йохъуэхъу IэнатIэм и IэщIагъэлIхэм

Зэхыхьэхэр

Зыгъэхьэзырар 
ЩХЬЭЩЭМЫЩI Изэщ.

Дунейм
щыхъыбархэр

Мастэр  зэрыкIуэм  Iуданэри  ирокIуэ.
Лъэпкъ Iущыгъэ:

Тхылъ Плъыжьым иратха жыг лIэужьыгъуэ 
куэдым етIуанэ гъащIэ ягъуэтыжащ «Дыкъэзыу-
хъуреихь дунейр» фIэщыгъэм щIэт щIыуэпс фон-
дымрэ «Сыбырым и дуней» компаниемрэ я 
зэдэлэжьэныгъэм и фIыгъэкIэ. 

ФОНДЫМ хэтхэм мы илъэсым жыг куэд щыхасэжы-
ну я мурадщ Урысейм, Беларусым, Узбекистаным, 
Къыргъызым, Вьетнамым, Сербием, Алыджым, Эс-
тонием, Армением, Азербайджаным.

Жыг лIэужьыгъуэ щхьэхуэхэр мащIэ хъуным е 
кIуэдыжыпэным къежьапIэ хуохъу щIыуэпсым къы-
щыхъу зэхъуэкIыныгъэхэр, къэхъукъащIэхэр, уеблэмэ 
езы цIыхухэр. Дауэ мыхъуми, апхуэдэ хэщIыныгъэ -      
хэр къэлъытэн икIи гъэзэкIуэжын хуейщ, дыкъэзыу-
хъуреихь дунеймрэ псэущхьэхэмрэ яку дэлъ зэ-
пыщIэныгъэ мардэхэр хъума хъун папщIэ.

 Зи гугъу тщIа урысей волонтёрхэмрэ Вьетнам къэ-
ралым щIыуэпсыр хъумэнымкIэ и IуэхущIапIэмрэ зэ-
гъусэу ирагъэкIуэкIа акцэм ипкъ иткIэ Ханой и ип -         
щэ лъэныкъуэм гъэ кIуам щыхасащ Тхылъ Плъыжьым 
иратха алоеу жыг 500. Абы и пхъэм нэхъ лъапIэ щIы 
 хъурейм теткъым, парфюмерие хуэIухуэщIэхэр къы-
щIэзыгъэкIыу дуней псом тет IуэхущIапIэ нэхъ цIэ-
рыIуэ дыдэхэм игъащIэ лъандэрэ къызэрагъэсэбэ-
пым къыхэкIыу. Лъэпкъ куэдым я тхыдэхэм къызэ-          
ры хэ щыжымкIэ, мэ гуакIуэ къызыпих абы къыхах 
 дагъэр  ижь-ижьыж  зэманым  зэрахьэу   щытащ Му-
хьэмэд  бегъымбарым, пащтыхьхэу Соломонрэ Буд-
дэрэ.  Ауэ  щыхъукIэ,  жыгыр  илъэсищэм  нэса нэужьщ 
а дагъэр къыщыщIыхьэр.  

Къэрал куэд, Индиер яхэту, иужь итащ ахэр езыхэм    
я щIыналъэхэм къыщагъэкIыну, арщхьэкIэ Iуэхум 
зыри къикIакъым: жыгыр дэни щыпхухэгъэкIэнущ, ауэ 
мэ  гуакIуэр къыщищтэр езым и щIыналъэм и за-
къуэщ: мэр къезыгъащтэ, нэм къимыубыд Iэгъэбэгу 
лIэужьыгъуэхэр зэбгрызых псэущхьэ къэзылъэты хь-
хэри здэщыIэр алоер къыщыкI а щIыпIэ хэхарщ - Вьет-
намырщ. Апхуэдэ мардэ гъэхуам ухэIэбэ зэры-
мыхъунур къалъытэри, зи гугъу тщIа фондым ап-
хуэдиз жыгыр а къэралым и лъэпкъ паркым тыгъэ 
 хуищIащ. 

Фондым хэтхэм иджыпсту къагъэщIэрэщIэж циви-
лизацэм и зэран зэкIа жыг телъыджэхэр. Абыхэм 
ящыщщ, зи пхъафэр благъуэм и фэм зэрещхьым 
къыхэкIыу, «благъуэм и жыг» - «афзелия» - зыфIа-
щар. Абы и пхъэр лъэпсейщ.

«Бирмэ палисандр» жыгри апхуэдизу быдэщи, абы 
зэрелэжь Iэмэпсымэхэр щIэх-щIэхыурэ яхъуэжын              
хуей мэхъу. КъищынэмыщIауэ, мэ гуакIуащэ къы-
зыкIэрих и пхъэм, тхьэмбылыфэ къыщIыхьэу хэт 
 тхыпхъэхэр апхуэдизу дахэщи, унэлъащIэ, хьэкъу-
щыкъу лъапIэхэр, хьэпшып цIыкIуфэкIухэр къыха-
щIыкI.

«Сиамскэ» жыгым къыхах эфир дагъэм цIыхум и 
 гъащIэм хигъахъуэу къалъытэ. ЦIыхум и зэранкIэ 
апхуэдэ жыг телъыджэхэм я бжыгъэм кIуэ пэтми           
хощI, кIуэдыжыпэнкIэ шынагъуэу. Аращ щIыуэпсыр 
хъумэнымкIэ дунейпсо зэгухьэныгъэм абыхэм гу-
лъытэ щхьэхуэ щIахуищIар. Къапщтэмэ, гъэ кIуам мы 
жыг лIэужьыгъуэхэр Вьетнамым и лъэпкъ паркым мин 
бжыгъэкIэрэ щыхасэжащ.

 Ди къэралми,  щIыналъэми жыг лIэужьыгъуэ кIуэ-
дыжхэм уащрихьэлIэнущ икIи куэд щыгъуазэ къым 
ЩIы хъурейм и хъугъуэфIыгъуэ псори яхъумэн папщIэ 
апхуэдэ Iуэхум щIэныгъэлIхэм я зэфIэкIрэ я къарурэ 
зэрытрагъэкIуадэм.

ШЭРЭДЖ  Дисэ.

Къэбэрдей-Балъкъэрым 
щыщ ныбжьыщIэхэм уты-
кушхуэхэр къыщахьэхум 
деж умыгушхуэнкIэ Iэмал 
иIэкъым. Я хъуэпсапIэ-
хэмрэ гуращэхэмрэ зэ-
рызрагъэхъулIэм и за-
къуэкъым укъызэ щIэ зы-
Iэтэр, атIэ щалъхуа щIы- 
налъэмрэ къызыхэкIа 
лъэп къымрэ я цIэр фIы и 
лъэныкъуэкIэ ягъэIуну 
лъэ  кIыныгъэрэ гуащIэрэ 
къа зэрылъыкъуэкIми уе-
гъэ гушхуэ. Апхуэдэт иджы-
благъэ Мэзкуу щызэхэта, 
сабийхэмрэ щIалэгъуа-
лэмрэ я «МедиаМалъ-
хъэдис» урысейпсо зэ - 
щIэ хъееныгъэм и утыкум 
 ще кIуэкIа ГъэфIэж пшы-
хьыр.

САБИЙХЭМРЭ щIалэгъуа-
лэмрэ я «МедиаМалъхъэ-
дис» урысейпсо зэщIэхъе-
еныгъэм гуфIэгъуэ зэIу-
щIэр щIызэхиша пэхуэщIэр 
хъыбарегъащIэ IэнатIэхэм       
я зыужьыкIэм, абыхэм 
яхэлъ  хьапхъэ бгъэды хьэ-
кIэхэмрэ къыщызэгъэпэ-
щып  хъэ Iуэху щIэкIэхэмрэ 
ятеухуат. Зэхьэзэхуэм хэты-
ну хуитт курыт щIэныгъэ   
икIи IэщIагъэ щрагъэгъуэт 
IуэхущIапIэхэм щIэс ныб-
жьыщIэхэр,  егъэджакIуэ-
хэр, адэ-анэхэр. Къэгъэлъэ-
гъуэн хуейщ еджапIэхэм е 
ныбжьыщIэ щхьэхуэхэм я 
гъуэгугъэлъагъуэ къалэныр 
зи пщэ дэлъ адэ-анэхэр Iэ-
малыншэу ящIыгъун зэры-
хуеяр. Псори зэгъусэу Уры-
сейм и щIыналъэ 87-м къи-
кIа гупхэр зэхьэзэхуэм хэ-
тащ.

Зэпеуэм хыхьэну гукъы-
дэж цIыху миниблым нэбла-
гъэм ящIащ. КъыхэкIа лэ-
жьы гъэхэм хэплъа къэпщы-
такIуэ гупым абыхэм цIыху 
500 къыхашащ, ахэращ щы-
хьэрышхуэми кIуар. Бжьы-
гъуэ зэфIэхьым нэсахэм 
яхэхуащ Налшык къалэ дэт, 
дерс щхьэхуэхэр куууэ 
 щрагъэдж курыт еджапIэ 
№9-м щIэс Кумыщ Сафие. 
Адыгэ пщащэ цIыкIум и 
 лэ жьыгъэр «Видеогъэлъэ-
гъуэныгъэхэр» унэтIыны-
гъэм нэхъыфI дыдэу къы-
щалъытащ. Сафие «Пэрыт-
хэм я зэщIэхъееныгъэ» 
 жы лагъуэ зэгухьэныгъэм 

«Псыпэр зэрыжэм псы-
кIэр ирокIуэ», - жеIэ адыгэ 
псалъэжьым. ЕхъулIэны-
гъэ фIхэр зыIэригъэхьэ зэ-
пытурэ зызыужь ди лъэпкъ 
егъэджэныгъэ IэнатIэм 
псы пэ хуэхъуахэм, и лъаб-
жьэр зыгъэтIылъу щIэны-
гъэ нэхум и лъагъуэр тху-
хэзышахэм ящыщщ си тхы-
гъэр зытезухуа адыгэлI 
щыпкъэр. Ар а псыпэм и 
къежьапIэ дыдэм деж щы-
тахэм халъытэ Къэшэж ТIа-
либ Псэбыдэ и къуэрщ. Хэ-
купсэ нэсу зи гъащIэр 
зыхьам куэд тетхыхьащ, да-
уи. Сэри си мурадщ Къэ шэ-
жым хуатхамрэ хужаIамрэ 
си Iыхьэ мащIэ хэслъхьэ-
нуи, къызэхъулIамэ, си гуа-

ПсыхэкIуадэ хъуакъым
ТIалиб и мурадыфIхэр

Иджыпсту цIыхубэм, псом 
хуэмыдэу щIалэ гъуалэм, я 
тхьэкIумэм имы кIыу зэхах, 
социальнэ сеть хэм щызэб-
грагъэх хъыбархэм ящыщщ 
«ЗекIуэм нэхърэ нэхъыбэ» 
(«Больше, чем путешест-
вие») программэм ди къэра-
лым щыпсэухэм  къарит Iэ-
мал  гъуэзэджэхэр. Ар «Уры-
сейр Iэмалхэм я къэралщ» 
президент платформэм и зы 
Iыхьэщ, къы зэзыгъэпэщыр 
«Пашэхэм я зэщIэхъеены-
гъэ» сабийхэм рэ щIалэгъуа-
лэмрэ я урысейпсо жы-
лагъуэ-къэ рал зэщIэхъеены-
гъэрщ, «ЩIэ ныгъэ» урысей 
обществэрщ, УФ-м Егъэ-
джэныгъэм рэ щIэ  ныгъэм-
кIэ,  ЩэнхабзэмкIэ, Экономи-
кэ зыу жьы ныгъэмкIэ и ми -
нис терствэхэрщ, «Рос со-
труд  ничество»-рщ.

«ЗекIуэм нэхърэ нэхъыбэ» 
программэм и фIыгъэкIэ 
илъэситIым и кIуэцIкIэ щIа-
лэгъуалэ мини 100-м щIигъум 
ди къэралым и щIыпIэ те-
лъыджэхэр зэрагъэлъа гъуну 
Iэмал яIащ, апхуэдэуи универ-
ситетхэмрэ промыш леннэ 
IуэхущIапIэхэмрэ я ехъу лIэ-
ныгъэхэм зыщагъэ гъуэзащ, 
езыхэм я проектхэр яубзыху-
ри, ныбжьэгъущIэ хэ ри къа-
гъуэтащ. 

«ЗекIуэм нэхърэ нэхъыбэ»  
АНО-м и генеральнэ уна фэщI 
Шулюпин Иван зэрыжиIэмкIэ, 
мы программэм къэ ралкIуэцI 
туризмэм хэп щIы кIыу зре-
гъэужь. 

- Иджыпсту Урысейм и ту-
ризм IэнатIэм апхуэдизу еу-
жьэ  рэкIыу зеужьри, абы эко-
номикэм хуэдэ дыдэу дытоп-
сэ лъыхь, и фIагъыр, къихь 
фейдэр къыдогъэлъагъуэ, а 
Iуэхум зи мылъку хэзылъхьэн 

пэ хъунут.

КЪЭШЭЖХЭ я лъэпкъ лIакъуэм селэжьу, ТIалиб теухуауэ 
нэхъыбэ къэсщIэну сыхуейуэ, зыхуэзгъэзауэ щытащ 
Къэшэж Заурбэч Щыхьым и къуэм (ахърэт нэхур Тхьэм 
 кърит). Ар ТIалиб и къуэшым и къуэт. Псом япэрауэ, сфIэ-
гъэ щIэгъуэн хъуащ Къэшэжыр къыщалъхуам теухуауэ 
дэфтэрхэм илъэс бжыгъэ зэхуэмыдэ къызэрыщыгъэлъэ-
гъуар: 1866, 1869, 1871, 1873 гъэхэр итщ абыхэм. Заурбэч 
щыхьэт зэрытехъуамкIэ, пэжыр 1869 гъэрщ: абы и адэ 
Щыхьым итхауэ щытащ ар. 

ТIалиб и адэ Псэбыдэ щIэныгъэ бгъэдэмылъами, цIыху 
губзыгъэт, адыгэ IуэрыIуатэм фIыуэ щыгъуазэт, къуа-
жэдэсхэм пщIэ зыхуащIт. Абы и ныбжьэгъухэри езым 
хуэдэхэти, пщыхьэщхьэкIэрэ щызэхуэсырт Къэшэжхэ я 
чырбыш фIыцIэ унэ цIыкIум. Адыгэ хъыбарыжьхэр, адыгэ 
лъэпкъым и хабзэхэм, и тхыдэм епха куэд къыщыIурт. ТIа-
либ щIалэ цIыкIур, Заурбэч къызэриIуэтэжамкIэ, акъыл 
жант, губзыгъэт, сабий сабырт, зэхих псори фIэщIэщы-
гъуэт; гурыхуэти, тыншу сытри игу ириубыдэрт. ИужькIэ, 
Псыхуабэ щыщеджэ зэманым, ТIалиб итхыжауэ дунейм 
къытехьащ «ЕщIэнэкъуэ зэшитIым я уэрэд», «Сосрыкъуэ», 
«Адыгэ хъыбархэмрэ таурыхъхэмрэ, урысыбзэкIэ тхы-
жауэ». 1892 гъэм къытрадзат «Адыгэхэм я хьэгъуэлIыгъуэ 
 дауэдапщэхэр». Дауи, а псори ТIалиб и адэ Псэбыдэрэ 
 къармэхьэблэдэсхэмрэ жаIэжам тету итхыжауэ арат.

Псыхуабэ дэт гимназиер къиуха нэужь, Къэшэжыр 
Бытырбыху щыIэ университетым и юридическэ факульте-
тым щIэтIысхьауэ щытащ. Мыбдежи упщIэшхуэ къоув: хэ- 
ти зи гугъу тщIы университетым Къэшэжыр щеджауэ же-      
Iэ, хэти щемыджауэ къелъытэ. Ауэ Бейтыгъуэн Сэфарбий и 
щхьэкIэ хуэзат Къэшэжым и япэ еджакIуэу щытахэм ящыщ 
зым, икIи абы къыжриIэжащ ТIалиб Бытырбыху универ-
ситетым щыщеджам франджыбзэмкIэ иIыгъа тетрадыр и 
нэкIэ зэрилъэгъуар, абы и цIэ-унэцIэр тету. 

Сэри Къэшэж Исмел Берд и къуэм сыхуэзауэ (ди жагъуэ 
зэрыхъунщи, Исмели псэужкъым, Исмел и адэшхуэмрэ 
ТIалибрэ зэкъуэш дыдэт) къызжиIэжар хьэлэмэтщ: «Къэ-
шэжхэ я лIакъуэр джыным япэ лъэбакъуэ щызычар ТIа-
либщ. Ар Бытырбыху университетым и юридическэ ф а-
культетым щIэтIысхьэну щыкIуам, япэщIыкIэ ящтэн яда-
къым, и лIакъуэр зэримыщIэм къыхэкIыу. ИужькIэ, илъэс 
дэкIа нэужь, Къэшэжхэ я лIакъуэр фIы дыдэу иджауэ три-
гъазэри, итIанэ щIагъэтIысхьащ. Еджэн къиухыу къэкIуэ-
жа нэужьи, къурмэн хуащIыжауэ щытащ». 

Дауи, юрист IэщIагъэ имыIэу Къэшэжыр уэчылу ягъэ-
лэжьа хъункъым. А IэнатIэр щрихьэкIым, ТIалиб тхьэмыщ-
кIэхэм я телъхьэу куэдрэ къэуващ. Уеблэмэ абы щхьэкIэ 
 Мэхъэчкъалэ щыIэ тутнакъэщми зэ ихуауи щытащ.

Къэшэж ТIалиб тхьэмыщкIэхэм я къыщхьэщыжакIуэу зэ-
рыщытам и щыхьэт наIуэщ Дзэлыкъуэ восстанэр гъэ-
хьэзырынми ар егъэкIуэкIынми и гуащIэ зэрыхилъхьар. 
Абы къызэригъэпэщауэ щытащ къуажэдэс революционер 
50 зыхэт «Къэрэхьэлъкъ» гупыр, Багъ ТIэмашэрэ Къэшэж 
Щыхьымрэ и дэIэпыкъуэгъуу. (Щыхьымыр ищхьэкIэ зи 
 гугъу щытщIа Заурбэч и адэт). ЗэщIэхъееныгъэр гъэхьэ-
зырынымкIэ Къэшэжым сэбэпышхуэ къыхуэхъуащ Киров 
Сергей: апхуэдэ пщэрылъ иIэу ар ди деж къагъэкIуат. 
 Зэкъым, тIэукъым Кировыр ТIалиб деж зэрыщыхьэщIар 
икIи я зэныбжьэгъугъэм и щIыхькIэ фоч саугъэту къри-      
тауэ щытащ. А фочыр Налшык дэт Лъэпкъ музейм иджып-
стуи щахъумэ. Къармэхьэблэ щызэхэта колхозитIым я зым 
Кировым и цIэр зэрихьэу щытащ. 

Хэкупсэ нэсу щыта Къэшэж ТIалиб и зэмани, и гуащIи 
емыблэжу иужь итащ къармэхьэблэдэсхэм щхьэкIэ жы-    
лэм еджапIэ къыщызэIуихыным. Абы папщIэ къэралым 
ахъшэ къыIихын и гугъэу, куэдрэ къыкIэлъикIухьащ. Щы-
мыхъуххэм, къуажэ зэхуэс ищIри, абы унафэ къыщащтащ 
жылэдэсхэм я къарукIэ еджапIэ къызэIуахыну. ИкIи 1920 
гъэм ТIалиб апхуэдизу зи нэ къыхуикIа и хъуэпсапIэр къе-
хъулIащ: Къармэхьэблэ (иджы Каменномост) япэу школыб-
жэр къыщызэIуахащ. Абы и япэ егъэджакIуэу щытар езы 
ТIалибщ. 

Гугъуехь куэд пылъу абы цIыкIухэм папщIэ школ къызэ-
Iуиха щхьэкIэ, къуажэдэсхэм занщIэу къагурыIуакъым 
щIэныгъэм и мыхьэнэр. Адэ-анэхэм я бынхэр абы ягъэ-
кIуэн ядэртэкъым: къалъытэрт ахэр щIэныгъэ хуэмейуэ, 
псом хуэмыдэу хъыджэбз цIыкIухэр.

Хуэм-хуэмурэ ТIалиб и къуажэгъухэр акъылэгъу къи-
щIащ. Абы щхьэкIэ псом япэ езым и Iыхьлы хъыджэбз 
цIыкIухэр къришэлIащ. Абыхэм ехъуапсэри, адрей сабий-
хэри нэхъ къекIуэлIэн щIадзащ. Апхуэдэурэ еджэным 
 къуажэ щIалэгъуалэр дригъэхьэхащ. Пщэдджыжь къэс 
ахэр гуп-гупурэ къыщызэхуэсырт еджапIэм и пщIантIэм. 
Махуэ къэс хагъахъуэрт абыхэм я щIэныгъэм. А псоми 
 гукъыдэжышхуэ къритырт езы узэщIакIуэми.

ТIалиб и япэ еджакIуэхэм ящыщу Бекъан Мухътар, Къэ-
шэжхэ Лалэрэ Хурирэтрэ я унэтIакIуэм и лъагъуэм ирикIуат.

… Абы лъандэрэ зэман куэд блэкIащ. Къармэхьэблэ нобэ 
дэсыжкъым щIэныгъэншэ. Курыт щIэныгъэ яIэ къудей-
къым: къуажэм куэду къыдэкIащ ябгъэдэлъ зэфIэкIымрэ 
щIэныгъэмкIэ цIэрыIуэ хъуахэр, щIэныгъэ зэмылIэужьы-
гъуэхэмкIэ кандидатхэмрэ докторхэмри ди мащIэкъым. А 
псоми ущегупсыскIэ жыбоIэ: «ПсыхэкIуадэ хъуакъым Къэ-
шэж ТIалиб Псэбыдэ и къуэм цIыхубэр щIэныгъэ нэ хум и 
лъагъуэм тешэным хуэгъэпсауэ зэфIиха лэжьыгъэфIхэр».

ЛЫХЬ Людмилэ, егъэджакIуэ. 
Каменномост къуажэ.

ЗекIуэм  Хэкур  фIыуэ  уегъэлъагъу
къыдогъуэт. Ауэ а псом нэ-
хърэ нэхъыщхьэр туризмэм 
къэралым къыхуихь хэхъуэра-
къым, атIэ цIыхухэм къарит 
гурыфIыгъуэмрэ сэбэпына-
гъымрэщ. Туризмэм цIыхум    
и Хэкур фIыуэ ирелъагъу, 
куэдым хуегъасэ, хуегъэIущ, 
щэнхабзэ и лъэныкъуэкIэ куэд 
зрегъащIэ. 

Мы программэм хэту зэ зе-
кIуэ ежьар къэувыIэжыфыр-
къым. Абыхэм хуэфэщэн щIэ-
ны гъэ зрагъэгъуэтри, тур-
оператору, гиду, лэжьэгъуу 
 къытхоувэж, - жеIэ Шулюпи-
ным. 

Зи гугъу тщIы программэр 
нэхъыбэу зытегъэпсыхьар 
щIа  лэгъуалэм пщIэншэу зе-
гъэ гъэпсэхунырщ, зегъэп-
лъы  хьынырщ, къыщалъхуа 
Хэ кур егъэцIыхунырщ. 

Абы хэт хъунущ «Урысейр Iэ-
малхэм я къэралщ» плат-
формэм, «Другое дело», «Бо-
льшая перемена», «Твой ход» 
зэхьэзэхуэхэм, «ЩIэныгъэ» 
урысей обществэм иригъэ-
кIуэкIа зэпеуэхэм щытекIуа, 
пашэныгъэ къыщызыхьа 
 ныбжьыщIэхэр. ЗекIуэм къэ-
ралым и федеральнэ щIы-
налъэ псори къызэщIеубыдэ, 
щIыпIэ дахэу 250-м ухэдэу 
узыхуейр къыхэпхыну ухуитщ. 
Псом нэхъыщхьэращи, щIа-
лэгъуалэм я нэгу зрагъэужь 
къудей мыхъуу, я хэкум теу-
хуауэ яIэ щIэныгъэм хагъэ-
хъуэнущ. АбыкIэ сэбэп хъу-
нущ егъэджэныгъэ модулхэр. 

УФ-м и Правительствэм и 
УнафэщIым и къуэдзэ Голи-

ковэ Татьянэ къызэрилъы-
тэмкIэ, туризмэр Урысейм 
дежкIэ мыхьэнэшхуэ зиIэ Iэ-
натIэу сыт щыгъуи щытащ, 
иджыри апхуэдэщ. Сыт 
щхьэкIэ жы пIэмэ, ди къэра-
лыр инщ, тхы дэшхуэ иIэщ, 
лъэпкъ куэд щопсэу, щэнхаб-
зэ зэмылIэу жьы гъуэ бжы-
гъэншэхэр щызэрахьэ, хабзэ 
телъы джэхэр къы зыдекIуэкI 
лъэпкъ хэр исщ. НобэкIэ цIы-
ху хэм я процент 45-ращ 
езыхэр зэрыс щIыналъэм 
икIыу рэ зы зып лъыхьыр. Дя-
пэ кIэ абы зэ рызрагъэ хъуэ-
жынум иужь иты  нущ, абы-              
кIэ сэбэп хъунущ «Туризм» 
лъэпкъ проектри. 

Абы ипкъ иткIэ мы IэщIа-
гъэм ирилажьэхэри нэхъыбэ 
хъун хуейщ. Нобэ туризмэм 
епхауэ лажьэхэм я бжыгъэр 
Урысейм зы мелуанрэ мин 
700-рэ щыхъумэ, къэралыр 
IэщIагъэлI мелуани 4,7-рэ 
хуэныкъуэщ. Абы къыхэкIыу, 
щIалэгъуалэр мы Iуэхум къе-
шэлIэн хуейщ, хьэрычэт, 
щхьэзакъуэ Iуэхуу ягъэпсу 
 туризмэм ирилажьэ хъуну Iэ-
мал куэд щыIэщ. 

«ЗекIуэм нэхърэ нэхъыбэ»  
программэм хэтхэр иджыбла-
гъэ щыIащ Къэбэрдей-Балъ-
къэр Республикэми. Абы хэм-
рэ блогерхэу Козлов Дмит-
рийрэ Екатеринэрэ я  къалэнт 

езыхэм зэрызагъэпсэхум 
къыдэкIуэу, Кавказым и ту-
рист гъуэгухэр  социальнэ сет-
хэм исхэм  ирагъэлъагъуну. 
Махуитхум къриубыдэу хьэ-
щIэхэм щIыпIэ телъыджэ 
къызэхакIухьащ икIи теплъэ 
дахэ куэд трахащ, фильм 
щхьэхуэ  ящIыжу ВКонтакте 
пабликым кърагъэувэн щхьэ-
кIэ. 

«ЗекIуэм нэхърэ нэхъыбэ»  
АНО-мрэ VK-м и «ЩIыпIэхэр» 
проектымрэ зэгъусэу елэ-
жьыну мурад ящIащ Урысей 
Федерацэм и щIыналъэхэм я 
Iулыджыр къэIэтыным. 2024 
гъэм и кIэ хъуху къызэгъэпэ-
щакIуэхэм я гугъэщ Урысейм 
и хэгъэгухэм щытраха видео-
ролик 70 социальнэ сетхэм 
къралъхьэн щхьэкIэ къыда-
гъэкIыну. Ахэр киноэссеуэ 
жыпIэ хъунущ, къэралым и 
щIыналъэхэм я беягъымрэ 
дахагъымрэ, тхыдэмрэ хаб-
зэмрэ къыщыгъэлъэгъуауэ, 
цIыхухэм я дуней тетыкIэмрэ 
гупсысэкIэмрэ къыхэщу. 

А фильмхэм щыщ дэтхэнэ 
зы ми езым и зэхэлъыкIэ 
иIэжщ, хэтыну лIыхъужьхэри 
зэщ хьэщокI. Псалъэм къы дэ-
кIуэу жыпIэмэ, Къэбэрдей- 
Балъкъэрым зыплъыхьакIуэ 
къэкIуахэм зэрыжаIамкIэ, ди 
республикэр къагъэлъэгъуэ-
ну хуейщ хьэщIэ къегъэблэ-
гъэнкIэ зэрыфIыр, и цIыхухэр 
зэ рыгуапэр, зэрыпсэ къабзэр, 
зэрыгупцIанэр я хэку цIыкIум 
и зыужьыныгъэм псэемыблэ-
жу зэрыхуэлажьэр и лъаб-
жьэу. 

ХьэщIэхэм зыщаплъы - 
хьащ усакIуэ цIэрыIуэ Кулиев 
Къайсын и унэм, адыгэ фа-
щэр зэрадыр зэрагъэлъэ-
гъуащ, алэрыбгъу зэращIым 
зрагъэсащ, парапланкIэ, зип-
лайнкIэ къалъэтыхьащ, роуп 
джампингри ягъэунэхуащ. 
Ахэр щыIащ Нарзанхэм я 
аузым, псыхуабэм хэсащ, 
адыгэ къэфэкIэ зрагъэсащ, 
Iэнэ дахэ пэрысащ, хъуэхъу 
щыжаIэу. Ди щIыпIэм и да-
хагъэр нэрылъагъу ящы-
хъуащ Iуащхьэмахуэ лъапэ, 
Шэджэм псыкъелъэхэм, Гуэл 
щхъуантIэхэм щыкIуам. 

А псори зи фIыгъэр «Зе-
кIуэм нэхърэ нэхъыбэ» прог-
рам мэращ. Абы къызэри-
гъэпэща зэпеуэм щыте-
кIуахэм ящыщщ ди хьэщIэхэу 
Быбинэ Алёнэрэ Ивановэ 
Еле  нэрэ. Ахэр Къэбэрдей-
Балъ къэрым къызэрыкIуар 
со циальнэ сетхэм къралъхьа 
лэ жьыгъэмкIэ къахьэхуауэ 
аращ.

«Дэ дыщыпсэу хэгъэгум и 
щIыпIэ дахэхэр къэдгъэлъа-
гъуэу, сурэтхэр, видеохэр, 
клипхэр VK-м къитлъхьащ. Ар 
нэхъыфIхэм хабжэри, пщIэн-
шэу зекIуэ кIуэнухэм дыха-
гъэхьауэ аращ. Дыкъыща-
лъхуа Новгород Ищхъэрэм 
 теухуауэ видеороликхэр къы-
зэритлъхьам нэмыщI, сэ бгы-
хэр зэрызищIасэр, абы сы-
кIуэну сызэрихъуэпсапIэр 
 къистхати, ари къалъытащ зэ-
пеуэм и къызэгъэпэщакIуэ-
хэм. Зыщысплъыхьыну къыс-
хуагъэфэщар Европэм и бгы 
нэхъ лъагэ дыдэр зэрыт, 
 Iуащхьэ дахэхэмкIэ къулей 
Къэбэрдей-Балъкъэрырщ. Сэ 
абы хуабжьу насыпыфIэ 
 сещI», - жеIэ Быбинэ Алё-      
нэ.

НЭЩIЭПЫДЖЭ Замирэ. 

ЖылагъуэЗи насып къэкIуэгъуэхэм я дунейм
жэ джэру хэт, абы и щIына-
лъэ медиацентрым и лэ-
жьыгъэр ипэкIэ зыгъэкIуатэ 
ныбжьыщIэхэм ящыщщ. И 
зэфIэкIыр къалъытэу уты-
кушхуэм ирагъэхьа ныб-
жьыщIэ цIыкIур къазэры-
щыгугъам хуэдэу къыщIэ-
кIащ - зэхьэзэхуэм пашэны-
гъэр къыщихьащ.

«МедиаМалъхъэдис» уры-
сейпсо зэхьэзэхуэм ипкъ 
 иткIэ утыкум кърахьэну пэ-
хуэщIэ лэжьыгъэхэр едзы-
гъуитIу зэхэтын хуейт: еджэ-
ныгъэм епха Iыхьэрэ зэ-
пеуэм и утыкум щагъэлъэ-
гъуэн хуей Iыхьэрэ. Япэ 
едзыгъуэр гъатхэпэм и 20-м 
къыщегъэжьауэ мэлы жьы-
хьым и 30 пщIондэ щIына-
лъэхэм щекIуэкIащ. Зэ пеуэм 
хэтхэр щхьэж и ныбжьрэ 
Iуэхум зэрыхуэхьэзыр теу-
хуауэ гуп зыбжанэу зэхэ-
дзат: медиа IэнатIэм пэры-
хьагъащIэ ныбжьыщIэхэр 
(илъэси 8 - 13-хэм итхэр), 
лъаб жьэ зиIэ ныбжьыщIэ-
хэр (илъэс 14-м щегъэжьауэ 
адэкIэ кIуэхэр). Дэтхэнэ зы-
ми къыхиха унэтIыныгъэм-
кIэ пэIудзауэ зыузэщI кур-
схэм щIэныгъэ щызрагъэ-
гъуэтащ зэпеуэм и япэ 
Iыхьэм. Апхуэдэу псоми Iэ-
мал яIащ журналистикэм-
кIэ, видеопродакшнымкIэ, 
ме диащэнгъасэмкIэ, бло-
гингымкIэ, сурэт щIыным-
кIэ, дизайнымкIэ, псэлъэ-
кIэмкIэ, кино техынымкIэ, 

нэгъуэщI куэдымкIэ я лэ-
жьыгъэхэм ублапIэ яхуэхъун 
есэныгъэхэр щызыIэрагъэ-
хьащ, ахэр утыкум ирахьа 
лэ жьыгъэхэми хаухуэнэ-
жащ. Зэхьэзэхуэм хэтхэм 
къы хуагъэув упщIэхэм 
 жэуап ирату щызэныкъуэ-
къуащ етIуанэ Iыхьэм, я зэ-
фIэкIхэр здынэсыр щагъэ-
лъэгъуащ.

ЩIыналъэхэм щекIуэкIа 
Iыхьэхэм кърикIуахэм елъы-
тауэ, къэпщытакIуэхэм «Ме-
диа ЗэщIэхъееныгъэ» зы-
фIа  ща зэхуэсышхуэр Мэз-
куу щызэхашэжащ. Абы къе-
кIуэлIа цIыху 500-м Iэмал 
яIащ медиа IэнатIэм ехьэ-
лIауэ ягъэхьэзыра лэжьы-
гъэмкIэ утыкум зыщагъэ-
лъэгъуэну. Япэ махуэхэм 
 зэпеуэм къыхэжаныкIахэм 
папщIэ мастер-классхэр 
ира гъэкIуэкIащ, къэралпсо 
мыхьэнэ зиIэ телередак-
цэхэм къыщрашэкIащ, VK 
интернет утыкум и хэщIа-
пIэм щыхьэщIащ. Медиаду-
нейр зэрыиныр, уи хъэтI 
зэрызэбгъэпэщыжынум 
утемы лажьэмэ, уи макъ  
абы къызэрыхэмыIукIынур 
дэтхэнэми я фIэщ ящIащ.

«Сэ сыщIохъуэпс медиа-
дунейм и курыкупсэм сыхэ-
тыну, «мыр Кумыщ Са-
фиещ» къысхужаIэу си нэ-
тынхэмкIэ, си лэжьыгъэхэм-
кIэ сыкъацIыхуу сыщытыну. 
ФIы дыдэу къызгуроIуэ а 
 гуращэм утемылажьэмэ, 

 хъуэпсапIэ къудейуэ къы-
зэрынэнур. МахуэщIэ къэс 
дунейм зэхъуэкIыныгъэхэр 
къыхуехь, а псор хъыбарщ, 
купщIэрэ щIэупщIэрэ яIэу. И 
купщIэр зэхэхауэ къыщIэуп-
щIэм деж нэхьэсыныр ме-
диа IэнатIэм и къалэн 
 нэхъыщхьэщ. Мис ар сэри 
 къалэн зыщысщIыжу Iуэ-
хум сыхыхьэну сыхущIокъу. 
Гукъинэж сщыхъуащ «Уи 
 макъ зэрызэбгъэпэщыжы-
нумрэ унэрыс псэлъа-              
кIуэу укъызэрымынэжынум-
рэ» зы  фIаща мастер-клас-
сыр. Сыту куэдым гу лъызи-
гъэта?! КъызэрыщIэкIамкIэ, 
унэм къыщIэпсэлъыкIхэм 
ещхьт си Iуэху щIэкIэр. Ауэ 
мыпхуэдэ зэпеуэхэм укъы-
хыхьэху, цIыху нэхъыбэ нэ-
Iуасэ къэпщIыху, фIыуэ 
плъа гъу IэнатIэми хууиIэ зэ-
хэщIыкIри нэхъыбэ хъунущ. 
СыхущIегъуэжыркъым зэ-
пеуэм сыкъызэрыхыхьам, 
слъэгъуамрэ си нэгу щIэ-
кIамрэ къару къысхалъхьауэ 
къысщохъу», - жиIащ Кумыщ 
Сафие.

«Газпром-МедиаХолдинг» 
зэпеуэм хэтахэм папщIэ 
зыузэщI икIи щIэныгъэ зыт 
программэшхуэ зэхилъхьат. 
А программэм едэIуахэм 
IэщIагъэлIхэр къадэIэпы-
къуурэ макъкIи, нэхукIи, 
ухуэ кIэкIи зэгъэпэща интер-
вьюхэр ягъэхьэзыращ, 
Rutube интернет утыкум и 
нэтын гъэлъэгъуапIэми 
 кърагъэувэжащ.

ПэхуэщIэм и унэтIыныгъэ 
40-м къыщыхэжаныкIахэм-
рэ щытекIуахэмрэ «Извес-
тия Hall» утыкушхуэм ща-
гъэфIэжащ. Медиа IэнатIэм 
дихьэх ныбжьыщIэхэм псо-
ми я лэжьыгъэр зэрыра-
гъэфIэкIуэн техникэщIэхэр 
ира тащ, журналистикэм зы-
пызыщIэну хуейуэ зи лэ-
жьыгъэр нэхъыфI дыдэу 
 къалъытахэми пресс-кар-
тэхэр иратащ. А картэхэр зы-
Iэрыхьахэм Iэмал яIэщ сыт 
хуэдэ Iуэхугъуэ къэралым 
щекIуэкIми, кIуэуэ абы те-
ухуа нэтын игъэхьэзырыну.

Зи зэфIэкIыр лъагэу уты-
кушхуэм щызыгъэлъэгъуа 
адыгэ пщащэр ефIэкIуэну, 
дяпэкIэ и цIэр Iуэхугъуэ ин-
хэм епхауэ къэIуну ди гуа-
пэщ.

ШУРДЫМ Динэ.

ЩIыуэпсым
и плъырхэр

Хахуагъэ
къызыкъуахат

УФ-м и Президент Путин 
Владимир телефонкIэ епсэ-
лъащ дзэ Iуэху хэхам лIы-
гъэрэ хахуагъэрэ къы щы-
зыгъэлъэгъуа, ротэм и ко-
мандир Желанов Юрий. 
Зауэ лIым, езыри уIэгъэ зэ-
рыхъуам хуэдэу, хузэ фIэ-
кIащ и гъусэхэр зэхэуэ гуа-
щIэм къыхишын. ЩIалэр 
иджыпсту Донецк дэт гос-
питалым щIэлъщ, и узын-
шагъэр зэтеувэжмэ, и му-
радщ адэкIи и дзэ къалэн-
хэр гъэзэщIэным пищэну.

«РОССИЯ 24» телекана-
лым къита хъыбарыщIэм 
Же лановым щыжиIащ Iуэ-
хур къызэрекIуэкIар, апхуэ-

дэу Урысейм и Президентыр 
къы зэрепсэлъари къыхигъэ-
щащ. «Путин Владимир къы-
щIэуп щIащ апхуэдэ щыты кIэ 
дыкъы зэрихута, абы дыкъы-
зэрикIыфа щIыкIэхэм, - жиIащ 
зауэ лIым. - ИджыпстукIэ си 
узынша гъэр зыхуэдэр зри-
гъэщIащ, къыс хуащIэ меди-
цинэ Iуэхутхьэбзэхэм зыщигъэ-
гъуэзащ. Къэрал унафэщIым 
апхуэдэ пщIэ къызэрысхуи-
щIар, къызэ рыс щытхъуар 
икъу кIэ си гуапэ хъуащ».

УФ-м зыхъумэжыныгъэмкIэ 
и министр Шойгу Сергей нэ-
хъа пэкIэ къигъэлъэгъуат Укра-
инэм IэщэкIэ зэ щIэу зэда и къа-
рухэр иужьрей махуэхэм фрон-
тым и щIыпIэ зэ хуэмыдэхэм  
къебгъэрыкIуэну зэрыхэтар. 
Лейтенант нэхъы щIэ Желанов 
Юрий зи унафэщI  37-нэ танк 
брига дэм хыхьэ 3-нэ ротэмрэ 
майор Положенцев Владимир 
зи командир япэ батальонымрэ 
къебгъэры кIуа хэм лIыгъэрэ ха-
хуагъэрэ къагъэ лъа гъуэу зэра-

пэщIэтыфам къищынэ мы-
щIауэ, я нэIэм щIэт гупхэри 
зауэ лыгъэм къыхашыфащ.

Япониер зи гугъапIэ

Японием и къалащхьэ То-
кио НАТО-м и хэщIапIэ къы-
зэ рыщызэIуахынумкIэ арэ-
зы къым Франджым и Пре-
зидент Эммануэль Макрон. 
Абы къызэрилъытэмкIэ, зэ-
гухьэныгъэр зыдэлэжьап-
хъэр Атлантикэ Ищхъэрэм  
хиубыдэ къэралхэрщ икIи  и 
щIыналъэм зригъэубгъун          
хуейуэ къилъытэркъым.

ПАРИЖ зэрегупсысымкIэ, 
НАТО-м и хэщIапIэ Японием 
къыщызэIуахмэ, Китайм Ев-
ропэм къыхуищI дзыхьыр къэ-
тIэсхъэнкIэ хъунущ. НАТО-мрэ 
Китаймрэ я зэхущытыкIэхэр 
къызэщIэзыгъэплъэнкIэ хъу-
ну къыхалъхьэ жэрдэмхэр 
Франджым и къулыкъущIэхэм 
даIыгъыщэркъым. 

«НАТО-м хэтхэм къахэгъэ-
хъуэнымкIэ къихилъхьа Iуэхум 
тедгъэгушхуэмэ, щыуагъэш-
хуэ тIэщIэкIынущ», - жиIащ 
Макрон Эммануэль.

«Financial Times» къыдэкIы-
гъуэм къызэрыщыгъэлъэ-
гъуамкIэ, зэгухьэныгъэм и хэ-
щIапIэ Токио къыщызэIуихын 
папщIэ, Атлантикэ Ищхъэрэ 
советым хэтхэм псоми я 
арэзыныгъэ щыIэн хуейщ. 
Абы ипкъ иткIэ Франджым Iэ-
мал иIэщ ар къимыгъэхъуну. 

Мэкъуауэгъуэм и 8,
махуэку

Хыхэм я дунейпсо махуэщ
Социальнэ лэжьакIуэм и 

махуэщ
1946 гъэм Журналистхэм я 

дунейпсо зэгухьэныгъэр къы-
зэрагъэпэщащ.

1955 гъэм къалъхуащ 
 КъБР-м щIыхь и журналист, 
Урысей артиадэм и лауреат 
МахуэлI Хъаджэт.

1982 гъэм къалъхуащ Эве-
рест къуршым тIэунейрэ дэкIа 
адыгэ бзылъхугъэ, КъБР-м 
физкультурэмрэ спортымкIэ 
щIыхь зиIэ и лэжьакIуэ Мэз 
Каринэ.

Дунейм и щытыкIэнур
  «pogoda.yandex.ru» сайтым 
зэритымкIэ, Налшык пшэр 
техьэ-текIыу щыщытынущ. 
Хуа бэр махуэм градус 22 - 24-
рэ, жэщым градус 14 - 18 щы-
хъунущ.

Мэкъуауэгъуэм и 9,
мэрем

Архивхэм я дунейпсо ма-
хуэщ

Урысейм и Промышлен-
ность псынщIэм и лэжьа-
кIуэхэм я махуэщ

1935 гъэм Iуащхьэмахуэ и 

щыгум япэ дыдэу гупышхуэ 
дэкIащ.

1949 гъэм къалъхуащ         
КъБР-м щIыхь зиIэ и дохутыр 
Чым Агнессэ.

1964 гъэм къалъхуащ техни-
кэ щIэныгъэхэмкIэ доктор, 
АР-м щIэныгъэхэмкIэ щIыхь 
зиIэ и лэжьакIуэ, ЩIДАА-м и 
член-корреспондент Блахъуэ 
Хьэзрэт.

Дунейм и щытыкIэнур
   «pogoda.yandex.ru» сайтым 
зэритымкIэ, Налшык пшэр 
техьэ-текIыу щыщытынущ. 
Хуа бэр махуэм градус 22 - 25-
рэ, жэщым градус 17 - 18 щы-
хъунущ.

«Махуэкум»  и  къыдэкIыгъуэр  зыгъэхьэзырар  
ЧЭРИМ  Марианнэщ.

Геленджик  и  «Шэрыб  тенджызыр»
Хабзэ хъуауэ, мэкъуауэ-

гъуэм и япэ тхьэмахуэм Ге-
ленджик къалэм щокIуэкI 
«Шэрыб тенджыз» («Море 
шаров») зыфIаща, Аэро-
дизайнерхэм я фести-
валыр. Мы гъэм зэпеуэр 11-
нэу  зэхохьэ. Урысейм ис 
 шэ рыбгъэпщ нэхъ Iэзэ -       
хэр щы  зэхуэс махуэшхуэ 
 нэгу зыужьыр гъэ къэси 
къы зэрегъэпэщ Француз 
Ни колай зи унафэщI, Крас-
нодар (Бжьэдыгъукъалэ) 
дэт, шэрыб къыщIэзыгъэкI 
«Праздник Мастер» Iуэху-
щIапIэм. Илъэс ещанэ 
 хъуауэ зэхьэзэхуэм макIуэ 
Налшык щыщ аэродизай-
нер Урыс (Тэнащ) Каринэ. 

ЗЭХЬЭЗЭХУЭ фIаща 
щхьэ кIэ, ипэжыпIэкIэ мы 
фестивалхэм шэрыбгъэпщ-
хэр я IэщIагъэм къыхыхьа 
 IэмалыщIэхэмкIэ щызэ-
хъуажэу аращ. ЦIыхум и гум 
гуфIэгъуэр къегъэутIып щы-
нырщ аэродизайнерхэм я 
IэщIагъэ дыдэр. Нобэ шэ-
рыбыншэу зы гуфIэгъуэ 
пшыхьи екIуэкIыж къы щIэ-
кIынкъым. Махуэ зыбжанэ 
фIэкIа дунейм темытыну 
 дахагъэм я псэр етауэ елIа-
лIэ мы хъыджэбзхэмрэ 
 щIалэхэмрэ сабиигъуэр зэи 
зи гум имыкI цIыхукIэ уе-
джэфынущ. 

Зызэман шэрыбхэр гъуэ-
тыгъуейуэ щытащ. Щыгъы-
ныжьхэмкIэ шэрыб къэзы-
хъуэж машинэхэр къуажэм 
къыщыдыхьэкIэ, сабийхэр 
IэубыдыпIэншэ хъурт. «Ша-
рыщэр къокIуэ! Шарыщэр 
къокIуэ!» - жаIэурэ, уна-
гъуэм къыщамыгъэсэбэ-

Лъэпкъ IуэхухэмкIэ федеральнэ агентст-
вэм и унафэщI Баринов Олег Къэрал Ду -
мэм и «Правительствэм и сыхьэт» зэхуэ -
сым къыщыщыпсалъэм, Урысейм щыщ 
лъэпкъхэм я бзэхэм бгъэдыхьэкIэщIэкIэ 
зра гъэужьын мурад зэраIэр хэIущIыIу 
ищIащ. 

ООН-м унафэ къищтащ 2022 - 2032 илъэ-
сипщIыр хэкурысхэм, щIыналъэм къыщалъ-
хуахэм я бзэхэм зыкърагъэIэтыжыным теу-
хуауэ зэрыщытынумкIэ. Урысейми адрей къэ-
ралхэм закъыкIэригъэхуну и мурадкъым. 

«Къэрал псоми япэ диту, дэ а илъэсипщIыр 
зэретхьэкIыну щIыкIэм епха унафэ пыухыкIа 
къэтщтакIэщ, - жеIэ Бариновым. - Псом хуэ-
мыдэу гулъытэшхуэ хуэтщIынущ лъэпкъыб-
зэхэр бжыгъэр зи тегъэщIапIэ Iэмэпсымэхэм-
кIэ зэдгъэпэщыным. ИджыпстукIэ къулыкъу-
щIапIэхэри уней IуэхущIапIэхэри а Iуэхум 
къызэретшэлIэным иужь дитщ. Электрон 
Iэмэпсымэхэм елэжь компаниехэм я гъусэу, 
«УФ-м щыпсэу лъэпкъхэм я унэр» йогупсыс 
бзэм тегъэщIапIэ хуэхъу иджырей Iэмалхэр, 
компьютер хьэрфылъэхэр, онлайн-зэдзэ кIа-
кIуэхэр лъэпкъыбзэхэм папщIэ игъэхьэзыра 
зэрыхъунум. «Акъыл IэрыщIыр» бзэщIэ зэзы-
гъащIэхэм щхьэпэ зэрахуэхъум и щапхъэфI-
хэр диIэщ. ЮНЕСКО-м къызэригъэпэща, 
«Бзэ хэм я дунейпсо атласым» и псалъалъэ-
хэми зыдогъэубгъу, дэтхэнэ лъэпкъыбзэри 
абы къыщыгъэлъэгъуа хъун папщIэ. Къэрал 
къэс илъэсипщIым и кIуэцIкIэ хузэфIэкIар 
къызэрапщытэнур абы ипкъ иткIэщ. Къэра-
лым лъэпкъыбзэхэм защIегъакъуэ, Iэмалы-
щIэхэр зэрегъэуIу, итIани, жэуаплыныгъэр 
 нэхъ зытехуэр бзэм ирипсалъэхэрщ. Бжыгъэр 
зи тегъэщIапIэ Iэмэпсымэхэр зэи жьэм 
къыжьэдэкIа бзэ къабзэм и пIэ пхуигъэувэну-
къым». 

Иджы нэхъ гурыIуэгъуэ мэхъу иужьрей зэ-
маным Къэрал Думэм и депутатхэм «инджы-
лызыбзэм дыхуейкъым, ди лъэпкъыбзэхэр 
дывгъэджыж» жаIэн щIыщIадзам и щхьэу-
сыгъуэр. «Ди бынхэр хэдгъэзыхьурэ, инджы-
лы зыбзэкIэ зекIуэ щэнхабзэ пхэнжым худо-
унэтI. ИтIанэ «къытхуешэлIэжыркъым, дызра-
пэсы жыркъым» жытIэурэ дотхьэусыхэ», - жи-
Iэри, япэу а къыхуеджэныгъэр утыку 
къи зыхьар  дагъыстэн депутат Хамзаев Сулъ-
тIанщ. Инджылызыбзэр ирамыджыххэ жи-
Iэркъым  Хамзаевым, ауэ абы хуэдэ дыдэу 
 китаибзэри, испаныбзэри, хьэрыпыбзэри, 
 къинэмыщI бзэ бейхэри зрагъащIэмэ, нэ-
хъыфIу къелъытэ. 

«Щы» защIэкIэ еджэу щытахэм я лъэхъэ -
нэр иухри, «тIукIэ» еджахэм я зэманыр къэ-
сащ», - жиIауэ щытащ абы теухуауэ политолог 
Шевченкэ Максим. Хэтыт къызыгурымыIуэр 
инджылызыбзэр дуней хъурейм зэрыщынэхъ 
лъэрызехьэри, ар цIыху нэхъыбэ дыдэ зэ-
рыпсалъэ бзэуэ зэрыщытри?! Арат депутатым 
жиIар куэдым я тэмакъым щIытенар. 

АрщхьэкIэ псалъэмакъыр абдеж щыужьы-
хыжакъым. Инджылызыбзэм и пщIэр иныIуэу 
къызыщыхъухэм язу къыщIэкIащ Къэрал 
Думэм и УнафэщI Володин Вячеслави. «ИIэ, 
ди лъэпкъыбзэхэр дывгъэджыж, ахэр зэпы-
зыщIэ бзэхэр, псалъэм папщIэ, китаибзэр 
зэдвгъэгъащIэ. Инджылызыбзэр лIащ. Зэ-
фIэкIащ абы и Iуэхур, и зэманри икIащ», - 
жиIащ абы. 

Ауэрэ бзэм теухуа нэгъуэщI хъыбари къэ-
Iуащ. Мэзкуу дэт школиплIым, фокIадэм и 1-м 
щегъэжьауэ, африканыбзэхэр щаджыну 
унафэ къащтащ. МГУ-м Азиемрэ Африкэм -
кIэ и институтым и унафэщI Маслов Алексей 
зэрыжиIэмкIэ, япэу сабийхэм я бзэгур зыхуа-
къутэнур «суахили», «амхар» африканыбзэ-
хэрщ. 

Инджылызыбзэри африканыбзэхэри ду-
нейм упызыщIэ Iэмэпсымэщ, лей зыри яхэт-
къым. Ауэ мы псалъэмакъыр щIетшэжьар нэ-
гъуэщIт. Апхуэдиз зэхъуэкIыныгъэфIхэр ди 
нэгум зэрыщызэблэжым хуэдэу, адыгэбзэр 
бзэ лъэрызехьэхэм «яхудэнэцIейуэ» къы зэры-

Толстой Лев дунейм 
къызэрытехьэрэ илъэси 
195-рэ ирокъу дызэрыт 
илъэсым. А бжыгъэм 
поджэж тхакIуэм и тхы-
гъэ цIэрыIуэу «Война и 
мир» зыфIищам и япэ 
къыдэкIыгъуэр илъэси 
155-рэ (1868) зэрыри-
къур. 

ИНДЖЫЛЫЗЫМ щыщ 
тхакIуэ, зэдзэкIакIуэ Хоб-
сон Мэри илъэситI ипэкIэ 
дунейм ехыжащ. Урысейм 
ар цIэрыIуэ щызыщIар 
урыс классикэр инджы-
лызыбзэкIэ зэрызэри-
дзэкIарщ. Ауэ IэщIа-
гъэщIэ зригъэгъуэтыным 
щхьэусыгъуэ хуэхъуар 
Толстой Лев и «Война и 
мир» романырщ. 

И къуэр гъуэгу къэхъу-
къащIэм хэкIуэда иужь, 
Мэри и узыншагъэм те-
шыныхь къыщIэкIынти, 
усэ итхын щIидзащ. Гу-
бампIэдэх хуэхъуа сатыр-
хэм цIыхубзым и къуэм 
 теухуа поэми яхэтщ. 

Зэгуэрым, операцэ 
ящIауэ сымаджэщым 
щIэлъ Мэри и пхъум Тол-
стой Лев и «Война и мир» 
романышхуэр къыхуи-
хьащ. Хобсоным тхыгъэр 
апхуэдизкIэ игу ирихьати, 
урысыбзэр икIэщIыпIэкIэ 
зримыгъащIэу мыхъун 
нэрыгъым иубыдат. «Ап-
хуэдизкIэ нэпсейуэ сы-
къеджэрт а тхылъми, - игу 
къигъэкIыжырт Мэри, -
мэжэлIар шхыным зэ реп-
хъуэм срещхьт. Романыр 
махуищым «езгъэ лъэ тэ-
хащ». Ауэ зэрызгъэтIы-
лъыжу, ар къы зэры зэ мэ-
щIэкIар къызгурыIуащ. Сэ 
тхылъым сыкъемыджэх -
ха пэлъытэт, сыту жыпIэ-
мэ, сыкъызэджар абы и 
инджылыз зэдзэкIыгъэ-
рат. Аращ урысыбзэ зэз-
гъэщIэну мурад щIэс-
щIар». 

Бзылъхугъэ гумызагъэр 
зытегушхуа псор уи нэгу 
къыщIэбгъэхьэну гугъущ, 
итIани, а псори щIэны-
гъэм хуэпабгъэм игу къэ-
мыкIыни хузэфIэмыкIы -
ни зэрыщымыIэм и щы-
хьэтщ. «Си ныбжьыр 
хэкIуэтэIуащи, гу сиIэж-
къым», - жызыIэхэми 

 яхурикъуащ илъэс 56-м 
урысыбзэм пэрытIысхьа 
инджылыз цIыхубзым. 
ДэIэпыкъуэгъу къи-
гъуэтщ, тхылъкIэ зыкъи-
гъэтIылъыхьри, Мэри 
япэщIыкIэ езыр-езыру 
лъэбакъуэ зыбжанэ ичащ 
и хъуэпсапIэм теIэбэн 
 папщIэ. Езыри тхакIуэу, 
усакIуэу щыщыткIэ, пса-
лъэм узэрыбгъэдыхьэну 
Iэмалхэм хуэхейтэкъым 
ар. ИтIани, нэгъэсамрэ 
 IэхъуэгъуэтегъэкIымрэ 
зэи зэхуэдэнукъым. Хоб-
соныр зыхуейр турист 
урысыбзэтэкъым, и Iэ-
щIагъэм къыщигъэсэ бэ-
пыну, бзэм и IэфIыр зы-
хезыгъэщIэну щIэныгъэ 
куут. 

УрысыбзэкIэ тхылъ къе-
джэфын хуэдизу бзэр 
 зригъэщIа нэужь, Мэри 
«Война и мир» романыр 
дерс тхылъ папщIэу 
 къищ тэри, махуэ къэс зы 
 псалъэуха зыгуригъа-
Iуэурэ, псалъалъэр иIы-
гъыу абы ирикIуащ. Ап-
хуэдэ щIыкIэу илъэситIым 
и кIуэцIкIэ аргуэру ро-
маным щIэджыкIыжащ. 

«Усэм хуэдэу сыкъе-
джэрт романым, - етхыж 
Мэри. - Зэ къэщтэгъуэ 
къэс - зы псалъэуха. А Iэ-
малым и фIыгъэкIэ куэ-
дыфI зэзгъэщIащ. Нобэр 
къыздэсым дэнэ деж дэт-

хэнэ псалъэм сыщри-
хьэлIами сощIэж». 

Махуэ гуэрым Мэри 
Лондон дэт университе-
тым славистикэмкIэ и 
 факультетым телефонкIэ 
мэпсалъэри йоупщI: 
«Ныбжь зиIэхэр щIэв-
гъэтIысхьэрэ?» Езыр абы 
щыгъуэ илъэс 62-рэ ири-
къуакIэт. Жэуапыр игу 
щрихьым, и лъэ вакъэ 
ирилъхьэри, Мэри щIэ-
рыщIэу студент партэм 
дэтIысхьэжащ икIи щIэны-
гъэхэмкIэ доктор хъуху 
къэувыIакъым. 

Хобсон Мэри инджы-
лызыбзэкIэ зэридзэкIащ 
Грибоедов Александр и 
«Горе от ума» тхылъри, 
Пушкин Александр и «Ев-
гений Онегин» романри, 
урыс классикэм щыщ нэ-
гъуэщI куэди. Зыхэт щIэ-
ныгъэ къудамэмкIэ док-
тор цIэр къыщыхуа гъэ-
фэщам, Мэри илъэс 74-рэ 
хъурт. 

2000 гъэм зэдзэкIакIуэр 
иужь ихьат пасэрей алы-
джыбзэр зригъэщIэну. 
Пушкиным и таурыхъхэр 
зэридзэкIыну щыхуе-
жьам, ар илъэс 90-м щIи-
гъуакIэт. Урысыбзэри ли-
тературэри къэгъэнауэ, 
цIыхубз губзыгъэм Тхьэм 
кърита псэукIэ къарум зэ-
рыхузэфIэкIкIэ зри-
гъэузэщIащ. 

пыж щыгъыныжьхэр щэхуа-
кIуэ-хъуэжакIуэм худахырти, 
асыхьэтым къаIэщIэуэну 
шэрыбыр зыIэрагъэхьэрт. А 
закъуэри къэуа иужькIэ, 
хыфIадзэну ягу пымыкIыу, 
хьэфэ пIащIэм иджыри 
«шар цIыкIухэр» къыхагъэп-
щыкIыжырт. Нэхъ жыжьэж 
уIэбэмэ, зи сабийхэр зыгъэ-
гуфIэну хуейхэм гуэгуш ху-
лъэр къабзэу ятхьэщIурэ, 
цIыкIухэм абы шэрыб къыху-
хащIыкIыу щытащ. 

Шэч хэмылъу, шэрыбхэр 
нэхъ Iэгъуэ, нэхъ ин, нэхъ 
 дахэ, бгъэпщынуи нэхъ 
тынш хъуащ абы лъандэрэ. 
Иджы уи сурэт нэгъунэ пху-
тращIыхьыфынущ шэ ры-
бым. Сабийхэми балигъхэ-
ми зэхуэдэу я гукъыдэжыр 
къахуэзыIэт хьэпшыпым 

пудкIи уеджэнкъым. Iэмэ-
псымэщIэхэр цIыхухэм 
 ялъэIэсыныр и щхьэусыгъуэ 
нэхъыщхьэу, «Праздник 
Мастер» IуэхущIапIэм и уна-
фэщI Француз Николай 
 Геленджик щызэхишэ фес-
тивалыр кIуэ пэтми нэхъ 
 нэгузыужь мэхъу. Зыгъэп-
сэхуакIуэ куэд зэкIуалIэ къа-
лэм и сурэт хъуакIэщ гъэма-
хуэм и япэ тхьэмахуэм хуа-
гъазэ «Шэрыб тенджызыр». 

 Урыси, тэтэри, башкири 
хэтщ Урыс Каринэ и ныб-
жьэгъу гупыр щызэры мы-
гъэ зэш «Шарлята» гупым. 
Ныбжьэгъу зэрыгъэхъуа 
хъыджэбзхэр илъэсым и 
кIуэцIкIэ зыбжанэрэ щызэ-
хуозэ Урысейм и дэнэ лъэ-
ныкъуэкIи къыщызэрагъэ-
пэщ фестивалхэм. Илъэ-

сыщIэ къихьэгъуэм гупыр 
Уфа щекIуэкIа, сабий унэхэм 
щаIыгъ цIыкIухэм папщIэ 
къызэрагъэпэща псапащIэ 
Iуэхум хэтащ. Балъкъэр 
лъэпкъым и къэщIэрэ щIэ-
жыныгъэм и махуэм ири-
хьэлIэу, зэрыгупу Налшык 
къеблагъэри, адыгэ шхы-
ныгъуэхэр зрагъэцIыхун 
Iуэхур Каринэ и джэдлыб-
жьэмрэ лэкъумымкIэ къы-
щIадзат. «Шэрыб шырхэр» 
абы щыгъуэ хэтащ Iуащ-
хьэмахуэ лъапэ щекIуэкIа 
«Бгы рыс фестивалым». 
 Аэ ро дизайнерхэм я зэхьэ-
зэхуэ хэм щызэпеуэ гупхэр 
Iы хьитIу ягуэш: «Iэ щIа гъэлI-
хэмрэ» «зызыгъасэхэмрэ». 
Нэхъ Iэзэхэм хабжэ IэщIа-
гъэлIхэм ящымыщрэ пэт, 
Каринэрэ абы и ныб-

жьэгъухэмрэ ящIа «Бжьа-
къуэ закъуэм» («Единорог») 
хеящIэхэр щытхъуат. «Зызы-
гъа сэхэм ящыщ «Шарлята» 
гупым тщIэнур дымыщIэжу 
дыкъагъэнащ, апхуэдизкIэ 
Iэмал гъэщIэгъуэнкIэ я Iэда-
къэщIэкIым елэжьащи», - 
щытхъум щысхьакъым 
къэп щытакIуэхэр. Абы щы-
гъуэми Геленджик щекIуэкI 
фестивалми гупым «шэрыб 
мылъкукIэ» къадэIэпы-
къуащ «Браво» IуэхущIа-
пIэр. 

Геленджик къэдгъэзэ-
жынщи, мыбы щызэхашэ 
зэхьэзэхуэхэр щэнхабзэм, 
тхыдэм, зэманым я нэ-
щэнэхэм траухуэ хабзэщ. 
Мыгъэрейм щызэпеуа гуп 
13-м шэрыбхэм къыха-
щIыкIат дунейпсо щэнхаб-
зэм щыцIэрыIуэ таурыхъ -
хэм щыщ лIыхъужьхэм я 
 теплъэр. Чебурашкэрэ Ге-
нэрэ, Шапоклякрэ Джэш 
хьэдзэм тес пащтыхьып-
хъумрэ, Фызыжь Ябгэмрэ 
Хьэндыркъуакъуэ гуащэм-
рэ… 

«Шэрыб шырхэр» иджыри 
къэс фестивалхэм зэры-
хэтар зызыгъасэ гупущ. Зи 
гугъу тщIы зэхьэзэхуэм ахэр 
япэ дыдэ «IэщIагъэлIу» 
хыхьащ. Хъыджэбзхэм ягъэ-
хьэзырын хуейт «Гуплъ къа-
лэм и нэщыпхъуэзехьэ» 
(«Волшебник изумрудного 
города») таурыхъым хэтахэм 
я теплъэхэмрэ ахэр къы-
зэрырашэкI, шэрыбхэм къы-
хэщIыкIа гурэ. Зэрыф-
лъагъущи, гупым я къа-

лэныр ягъэзэщIащ. Сурэтым 
щыдолъагъу хъыджэбзхэм а 
таурыхъым хэта дзыгъуэхэм 
ещхьу, пащIэрэ кIапэрэ 
зэрызыпагъэувар. 

Фестивалым и япэ ма -
хуэм шэрыбхэр зыкIэращIэ-
ну Iэмэпсымэхэр ягъэ хьэ-
зыр. КъыкIэлъыкIуэм гуп 
къэс лэжьыгъэм пэроувэ. 
Зэхьэзэхуэ нэхъ инхэм я 
зэхуакум зэпеуэ цIыкIу зыб-
жани дэтщ. Фестивалым и 
зы Iыхьэщ «карнавал» 
пшыхьри. Дэтхэнэ зыми игу 
ирихь лIыхъужьым и щы-
гъын къыхехри, тхыдэмрэ 
щэнхабзэмрэ щыцIэрыIуэ 
гуэрым и фэм йохьэ. Фес-
тивалыр махуэшхуэ дыдэ 
щыхъур еплIанэ махуэрщ. 
Лэжьыгъэхэр яухыу, я Iэда-
къэщIэкIхэр утыку ирахьа 
нэужь, Геленджик и уэрам-
хэм я зым таурыхъым 
къыхэкIа лIыхъужьхэр ири-
кIуэу щыплъагъуфынущ. 
ИужькIэ IэдакъэщIэкI псо - 
ри хы Iуфэм ирагъэу-
вэкIыжри, цIыхухэр мин 
бжыгъэкIэ а гуфIэгъуэ пшы-
хьым щызэблокI. 

Гукъыдэжрэ гуфIэгъуэкIэ 
зэдэгуэшэн, щIыпIэ куэдым 
къикIахэр зэрыцIыхун, ныб-
жьэгъугъэм зегъэубгъун - 
ахэращ мыпхуэдэ фести-
валхэм я плъапIэ нэ-
хъыщхьэр. Дауи, зэхьэзэхуэ 
щыхъукIэ, япэ, етIуанэ, 
ещанэ зыфIэпщыни къа -
хокI шэрыбгъэпщ гупхэм. 
Ауэ хэт мыпхуэдэ телъы-
джэм зигу хэщIу къыхэ-
кIыжынур? ТемыкIуауэ зы -
ри хэткъым жыпIэми, ущы-
уэнукъым. Геленджик фес-
тивалыр иджыри йокIуэкI. 
Хэт Налшыки апхуэдэ 
 телъыджэ щимылъагъун-
рэт?!

нэрщ дигурэ ди щхьэрэ зэзыгъэбгъэжыр. А 
щытыкIэм дыкъызэрикIын Iэмали къытхуэ-
лъа гъуркъым. 

АдыгэбзэкIэ дыщыпсалъэкIэ урысыбзэ 
къыхэдмыгъэхьэу щIэмыхъур сыт? «Пасэреи-
фэ», «щIэныгъэншафэ» къыттемыуэн пап-
щIэкъэ? Узэпсалъэ цIыхухэм я нэхъыбэр 
къыдэзыхьэхыр е Iузыгъэщтыр къэбгъэсэбэп 
псалъэхэм я къарурщ е я къарууншагъырщ. 
Псэлъэгъум и гум унэсын плъапIэм укъип-
сэлъыкIмэ, жыпIэр псэ къабзэм къызэрип -
хым и щыхьэту, узытепсэлъыхьым и цIэ ды -
дэр къыболъыхъуэ. Губзыгъафэ, цIыхуфIыфэ 
къыттеуэну дызэрыхуейри хохьэ зы бзэм и 
къэухьым димыбэкъукIыу мыхъуну къытфIэ-
зыгъэщI щхьэусыгъуэхэм. Ар нэрылъагъу 
дыдэ ещI адыгэбзэ зымыщIэ сабийхэм да-
зэрепсалъэ бзэхэм дащыхэдэкIэ. «Щхьэхуи-
мыту и бзэм утохьэ», - жеIэ адыгэбзэ зыщIэ, 
итIани, и быным хамэбзэкIэ епсалъэ анэм. 
Пэжщ, мыхьэнэ зиIэр сабийм зыхищIэр, къы-
гурыIуэр е къыгурымыIуэр аращ. Ауэ анэм 
 нэхърэ нэхъ тыншу зызыдэбгъэш цIыху щыIэ, 
уцIыкIуху? 

Хамэбзэр зыгъэпэрыт хэкупсэхэм я жагъуэ 
дыдэ мэхъу, анэдэлъхубзэ зэрамыщIэр щрау-
дэкIкIэ. «Си адэ-анэр хущIыхьакъым», «Iэмал 
сиIакъым» жызыIэхэм нэхърэ нэхъ гуащIэу 
ны къуакъуэ куэдми урохьэлIэ. Дауи, и анэ-
дэлъхубзэр зыщIэж цIыху мыщIагъуи хамэб-
зэм къыхэтэджыкIа хэкупсэ псэ къабзи ури-
хьэлIэнущ. Iэпхъуэнымрэ щIыпIэ хъуэ жы-
нымрэ тещIыхьа иджырей псэукIэми уи гу-
къыдэжкIэ къыхыумыха куэдым урехулIэ. Ауэ 
нэхъыбэжу «зыгъэурысыбзэн - зыгъэинджы-
лызыным» уезыхулIэр анэдэлъхубзэри абы 
къигъэщIа псэукIэ хабзэри гулъэф пхуэхъуу 
къыпщызыгъэхъу зыкъыфIэщIыжыкIэрщ. 

«Сыт сызыхигъэкIыжыр адыгэбзэкIэ сызэ-
рымыпсалъэм?» - жеIэри зоупщIыж пщIым 
ящыщу бгъур. УзыхэкIыжыр уи псэрщ, нэ-
рымылъагъуу укъэзыхъумэ лъэпкъ гуп сы-
сэкIэрщ, «укъыщамыцIыху ущылъапIэкъым» 
щыжаIа щIыналъэрщ, абы «ХэкукIэ» ущIе-
джэж адэ-анэр щыбгъуэта дунейрщ. 

Анэдэлъхубзэм и IуэхукIэ щыхупIэм дызэ-
рыбгъэдэтыр абы ирилажьэхэм нэхърэ нэхъ 
гуащIэу куэдым зыхащIэ къыщIэкIынкъым. 
Хамэбзэ къыхыумыгъэхьэу, адыгэбзэкIэ фIэ-
кIа умыпсалъэмэ, е упасэрейщ, е къэралым 
угуэкIыну уоныкъуакъуэ, е жьы ухъуащ. Бзэ- 
ри газетри цIыхубэр зэзыгъэуIу Iэмэпсымэщ. 
Ауэ лъэпкъыбзэкIэ къыдэкI газет-журналхэми 
езы бзэми къызыкъуахыпхъэ къарур ягъуэ -
тын  папщIэ, ахэр псоми яIэрыхьэу, зыIэрыхьэ 
 псоми къагурыIуэу, утыку ихьэрей, пщIэ зиIэ 
цIыхухэр абы ирипсалъэу щытын хуейщ. Уи 
 нэхъыжьи уи къуэдзи адыгэбзэкIэ зыри 
 къажьэдэмыкIмэ, уи нэхъыщIэр дауэ абы 
зэрехъуэпсэнур? Къэралым сытри къыт-
хуищIэну зэрыхьэзырыр къыдеIуэкI зэпыт.      
Ауэ ищхьэкIэ зи цIэ къыщитIуа Бариновми 
 жи Iащи, «жэуап зыхьыр бзэм ирипса-
лъэхэрщ». 

«Бзэ куэд зыщIэ цIыху губзыгъэ къыхэкIмэ 
нэхъыфIкъэ, адыгэбзэ закъуэм ирипсалъэ 
цIыху къэухьыншэ, быдэ, бзаджэ, щхьэзы-
фIэфI къыхэкI нэхърэ?» - жаIэу зэхыбох 
«иджырей» мамэхэм. Дэри а упщIэращ зи 
жэуап къэтлъыхъуэр. И анэдэлъхубзэм ири-
мыпсалъэ цIыхум и гъэсэныгъэр нэгъуэщIы-
бзэм ирыригъэкъур пэж? «Хэт фи адыгэбзэм 
хуейр?» - жыбоIэри, нобэ «Адыгэ псалъэм» 
щIэптыну сом щийм ущосхь. Пщэдей лъэпкъ-
гъэкIуэд зращIылIа лъэпкъым къыхэкIа уи 
щIэблэм «езым и псэм фIэфIу» Хэкур ебгынэ. 
Аращи, «къуршыжьхэм къыхуэбэнэн» сабии, 
абыхэм ятетхыхьыжын усакIуи, ятхар къы-
зыгурыIуэн тхылъеджи щыIэжкъым. 

Археологиер щIэныгъэм и лIэужьыгъуэ телъыджэщ. 
Абы къигъуэтыж пасэрей хьэпшыпхэм яхэткъым 
тхыдэм щыщ пычыгъуэ гуэр къэзымыIуэтэжрэ уа-
сэшхуэ зимыIэрэ. ЩыIэщ къэхутэныгъэ лIэщIыгъуэ 
псом и тхыдэр зэпкърыхауэ ди нэгу къыщIэзыгъэувэж. 
Апхуэдэщ 1991 гъэм фокIадэм и 19-м нэмыцэ туристхэу 
Зимон Эрикэрэ Хельмутрэ Австриемрэ Италиемрэ я 
зэпылъыпIэм дэт къуршым къыщагъуэтауэ щыта, илъэс 
мини 5-кIэ мылым хэлъа хьэдэр…

ЭТЦИ зыфIаща цIыхухъум и хьэдащхьэр къызэра  -
гъуэтрэ илъэс щэщIым щIигъужами, нобэр къыздэсым ар 
нэгъэсауэ джын яухакъым, къэхутэныгъэ гуэр ирагъэ-
кIуэкIыхуи, хъыбар гъэщIэгъуэнхэр къагъэIу щIэныгъэлI-
хэм. Дэри къеттхэкIынщ зэрызэкIэлъыкIуэу.

Турист зэщхьэгъусэхэм къуршым хьэдэ къыщагъуэта 
нэужь, занщIэу полицэм хъыбар ирагъэщIат. Дауи, зыми и 
гугъакъым ар пасэрей цIыхуу, атIэ, турист гуэр гъуащэу, 
щIыIэм исауэ хуагъэфэщащ. Этци и хьэдэр метри 3х7         
хъу бгы гъуанэм илът. А бгъуэнщIагъыр уэсым щIихъумэщ, 
мыл Iув трищIэжри, илъэс мини 5-кIэ щылъауэ, 1991 гъэр 
хуабащэу зэрыщытам къыхэкIыу, мылыр ткIури, Этци  «хуит 
къищIыжауэ» арат. Зэм жьапщэр ятэу, зэм вертолет ямы-
гъуэту, махуищкIэ еныкъуэкъуащ, хьэдэр мылым къа-
хухэмыхыжу. Сытми, мылыр уадэкIэ зэхакъутэри, Этци 
 Австрием и Вент къалэм ирагъэшащ, ар зэрылIыкIар 
 къащIэн папщIэ къэхутэныгъэ гуэрхэр ирагъэкIуэкIыну. 
Мис абдежщ къуршыщхьэм кърахьэхыжа хьэдэм илъэс 
мин бжыгъэ зэриныбжьыр къыщащIар! Абы кIэрыпхат 
мывэм къыхэбзыкIа къамэ кIэщI, и шхужьым фэ ешэкIат, 
удз хущхъуэ гъэгъуа, баш кIыхь. 

ФокIадэм и 24-м хьэдэ гъуам ирагъэплъыну ираджащ 
Инсбурк университетым пасэрей тхыдэмкIэ и щIэныгъэлI 
Шпиндлер Конрад. Абы занщIэу жиIащ хьэдэм нэхъ ма -
щIэ дыдэу илъэс мини 4 зэриныбжьыр. 

Махуэ зыбжанэ дэкIри, щIэныгъэлIхэм бгъуэнщIагъым 
ягъэзэжащ, абы хьэпшып гуэрхэр къыщIэнауэ гугъэу. 
 Абдежым псалъэмакъышхуэ къэхъеящ: къызэрыщIэ-
кIамкIэ, хьэдэр къыщагъуэта щIыпIэр Италием и щIына-
лъэм итт, Австрие-Италие зэпылъыпIэм метрэ 92-кIэ пэ-
жыжьэу. Арами, австрие унафэщIхэм ядакъым къэпщы-
тэныгъэхэр зэфIэмыкI щIыкIэ а къэхутэныгъэшхуэр Ита-
лием иратыжыну. 

Археологхэр къэпцIакъым, абыхэм бгъуэнщIагъым 
 къыщагъуэтащ шабзэпэ зыбжанэ, хъуржын, кIапсэ, фэ 
пытхъахуэ, жыг пхъафэ. Къэхутэныгъэхэр илъэс бжы-
гъэкIэ екIуэкIащ, зэм зы хьэпшып, зэм нэгъуэщI къы-
къуахыжу, мылыр къызэрагъэвыж Iэмэпсымэ бгым даш-
рэ, абыкIэ гъуэгур зэлъыIуахыу. Апхуэдэу, илъэс дэкIри, 
Этци и пыIэр къагъуэтыжащ. 

БгъуэнщIагъым къыщIаха псори илъэситхукIэ лабора-
торищым, зэщымыщу, щаджат (Австрием, Швецием, 
Франджым). Псоми къагъэлъэгъуар зэтехуэрт: Этци 
 псэуащ ди лъэхъэнэм ипэкIэ 3360 - 3100 гъэхэм я зэхуакум. 
Нэхъ тэмэму жыпIэмэ, ар щыпсэуащ Италием и щIы-
налъэу Тирол Ипщэм хыхьэ Финшгау къуэм. А лъэхъэнэм 
цIыхур жэзым ирилажьэу зригъэсати, абы и фIыщIэкIэ 
 сатум зиужьат, IэщIагъэщIэхэр къыдэщIэрэщIат. Альпым 
къыщIах щIыуэпс хъугъуэфIыгъуэхэм сондэджэр, зауэлI, 
IэщIагъэлI зэхуэмыдэхэр къыкIэлъыкIуэрт. 

Этци жэз джыдэ цIыкIу зэрыIэщIэлъар къапщтэмэ, ар 
лъэпкъ гуэрым и тхьэмадэу щытагъэнущ. Абы и хьэдэр 
 сату гъуэгум пэмыжыжьэу къызэрыщагъуэтар къэп лъы-
тэмэ, икIи сондэджэрт. 

Этци и Iэпкълъэпкъыр щIыIэм зэмыкIуэкIыу ихъумати, 
бджынуи тыншу къыщIэкIащ. Абы рентген сурэт трахащ, 
компьютер томографием щIагъэкIащ, гистологие ящIащ, 
ДНК-ри яджащ. Абыхэм къагъэлъэгъуащ Этци санти-
метри 160-рэ и лъагагъыу, килограмм 50 и хьэлъагъыу. Ар 
ди зэманым щыпсэуамэ, 38 вакъэт зэрихьэнур. 

Рентгеным къигъэлъэгъуащ Этци и дзажэналъэ зыб-
жанэ къутэу кIыжауэ зэрыщытар, къупщхьэ уз зэриIар, и 
лъынтхуэхэм шыгъу кIэрищIауэ, и зэзым мывэ илъу 
зэрыщытар. КъищынэмыщIауэ, и шхужь, дамэ, лъэгуажьэ 
къупщхьэхэр, тхыцIэр жьы хъуат, езым илъэс 45 - 46 фIэкIа 
имыныбжьми. И дзапэфIанитIыр зэщIэкIуэтат, балигъы-
дзэхэр къэкIыххатэкъым. Этци и щхьэцым дзыгъуэгъалIэ 
(мышьяк) хэлъу къахутащ, ар жэз къыщыщIахым щIэх-
щIэхыу зэрыщыIам и щыхьэту. И Iэбжьанэхэм хужьыгъэ 
хэпхъат, уз зэрыцIалэ гуэр къызэрефыкIам, и ныбэ изу 
шхэуэ зэрыщымытар наIуэ къищIу. ЦIыхухъум и щIыфэм 
татуировкэ 61-рэ тетт. ЗэрытращIыхьари мастэкъым, атIэ 
жан гуэркIэ и щIыфэр яуIэм, кIэгъуасэ щацIэлъыжурэ 
традза -уэ аращ. ГъэщIэгъуэнракъэ, татуировкэхэр тетщ 
Этци и  бгъэгум, кIэнтIыIум, Iэдийм, лъэгуажьэм, лъэнкIа-
пIэм, лъэдийм. ЗэрыхуагъэфащэмкIэ, а лъэхъэнэ дыдэм 
Китайм къыщыунэхуа лъэпкъ медицинэм и зы Iэмалщ ар - 
цIыхум гъащIэ къару къызэрыпкърыкIхэм деж зыхъумэ 
 дамыгъэхэр тедзэныр. 

Этци и нэри и щхьэцри фIыцIафэт, и лъыр 1 (+) гупт, 
гъэшхэкI езэгъыртэкъым, и гур узырт, хьэпIацIэ къедза-
къэри, боррелиоз къефыкIат. 

ДНК къэпщытэныгъэхэм къагъэлъэгъуащ Этци и хьэ -
дэр Альпхэм къыщагъуэтами, ар лъыкIэ Европэм щыпсэу 
зы лъэпкъми зэрыщымыщыр! Илъэс 30-м нэблагъэкIэ 
яджа, иужьрей IэмэпсымэхэмкIэ къапщыта нэужь, гене-
тикхэм зэдэарэзыуэ жаIащ Этци и гаплогруппэр G2а 
зэрыарар. Ар кавказым щыпсэу, нэхъ тэмэму жыпIэмэ, хы 
ФIыцIэм Iусу къэгъуэгурыкIуа лъэпкъхэм я гаплогруппэщ. 

Сыт Этци зэрылIыкIар? 
Абы и жэуапри къатIэщIащ дохутырхэм. 
2001 гъэм ирагъэкIуэкIауэ щыта къэпщытэныгъэхэм 

 къагъэлъэгъуащ Этци и дамэ сэмэгум шабзэпэ хэнауэ 
зэрыхэлъыр. КъызэрыщIэкIымкIэ, цIыхухъур яукIыну зы-
гуэрхэм кърахуэкIащ, шабзэкIэ кIэлъыуэурэ, зыкъомрэ 
 кърахуэкIащ, и щIыбым уIэгъэ зыбжанэ зэрытелъым 
 тепщIыхьмэ. ЩIэныгъэлIхэм зэрыжаIэмкIэ, Этци занщIэу 
лIакъым, абы куэдрэ лъы щIэкIащ, къезыхуэкIахэри лъэ-
щIыхьакъым, и хьэпшыпхэр зэрыпкърамыхам теп щIыхь-
мэ. Метр 30 хуэдизкIэ пэжыжьэу яутIыпща шабзэшэр Эт -
ци и дамэ сэмэгум техуащ. Ар бгъунжу пкъым зэрыхыхьар 
къэплъытэмэ, щIалэр бгым дэпщейт, къеуар нэхъ и лъаб-
жьэIуэкIэ щыIащ. 

ИужькIэ, 2018 гъэм, хьэдэр щIагъэкIат компьютер 
 томографием. Абы къигъэлъэгъуащ шабзэр лъынт-
хуэшхуэм зэрытехуар, ар е езым, е бийм къызэрыхичы -
жар. КъищынэмыщIауэ, Этци лIэным махуэ зыбжанэ япэ 
къихуэу сэкIэ зыгуэр къеуат. А къэзукIа дыдэм езэуауэ 
къыщIэкIынщ… 

Хьэдэм и лъатэм къыщагъуэта шэжыгъэм (гъэгъахэм 
къапих сабэм) тепщIыхьмэ, Этци щаукIа махуэм метр 1200 
хъу лъагапIэм щызэхэзекIуащ, къуэм ехри, бгыщхьэмкIэ 
дригъэзеижащ. ИужькIэ шэджагъуашхэ ищIри, а къыща-
гъуэта щIыпIэм деж и псэр щыхэкIащ. 

ЩIэныгъэлIхэм нобэр къыздэсым къагурымыIуэр зы 
 закъуэщ - дауэ хы ФIыцIэ Iуфэм Iуса цIыхухъур Альпхэм 
къызэрыщыхутар? ЗыкIэлъыкIуар сыт? 

ФЫРЭ  Анфисэ.

Кавказым
икIат

БгъэдыхьэкIэщIэм
анэдэлъхубзэхэм
зрагъэужьыну?

Командэхэр

1. «Кэнжэ»
2. «Искра»
3. «Спартак-Д»
4. «Родник»
5. «Тэрч»
6. «Шэрджэс»
7. «Шагъдий»
8. «Малкэ»
9. «Имран»
10. «ЛогоВАЗ»
11.  «Псыгуэнсу»
12.  «Урыху»
13.  «Ислъэмей»
14.  «Акъбащ»
15.  «Дохъушыкъуей»
16.  «Бедик»

КъБР-м щыIэ МВД-м къет

Тхыдэ мыжыжьэр щыхьэт зэрыте-
хъуэмкIэ, дыкъэзыухъуреихь дунейр 
хъумэным ехьэлIа къалэнхэр зыхуэ-
дэм щытепсэлъыхьу, 1992 гъэм Рио-
Де-Жанейрэ (Бразилие) щекIуэкIа 
къэрал зэхуаку зэхуэсырщ мэкъуауэ-
гъуэм и 8-р Хыхэм я дунейпсо махуэу 
илъэс къэмынэу гъэлъэпIэныр япэ 
дыдэу къыщыхалъхьауэ щытар. 

А ЖЭРДЭМЫР даIыгъащ адрей къэ-
ралхэми. ИкIи, Лъэпкъ Зэкъуэтхэм я Зэ-
гухьэныгъэм (ООН) и Ассамблее Нэ-
хъыщхьэм 2008 гъэм къищта унафэм 
ипкъ иткIэ, къыкIэлъыкIуэ илъэсым 
къыщыщIэдзауэ, зи гугъу тщIы махуэм 
гулъытэ хэIэтыкIа щыхуащI хъуащ ди 
планетэм и щIыпIэ куэдым. Апхуэдэ 
щIыкIэм тету Iэмал къыкъуэкIащ хыхэм 
яхуэсакъын, ахэр хъумэн зэрыхуейм 
цIыхухэр егъэгупсысынымкIэ.

Ди планетэм и щхьэфэм и плIани-
щым (3/4) хыпсхэм зыщаубгъуащ. ЩIэ-
ныгъэлIхэм зэрыжаIэмкIэ, ахэращ ЩIы 
Хъурейм гъащIэ щыщыIэнымкIэ къа-
лэн ин дыдэ зыгъэзащIэр. Абыхэм 
япсхэрщ хьэуам хэзэрыхьа фIейр (угле-
кислэ газыр, заводхэм я гъуэзыр, нэ-
гъуэщIхэри) куэду зыщIэзышэр, цIыху-
хэм я гъащIэр зыхуэдэнури хым къыха-
хым (бдзэжьейхэм, къэкIыгъэхэм, н.къ.) 
елъытащ. 

Пэжщ, цIыхухэм хы щхьэфэм щрагъэ-
кIуэкI лэжьыгъэхэм кIуэ пэтми зэрызыщ-
рагъэубгъум, зэрызыщрагъэужьым я 
зэранкIэ, бдзэжьей лIэужьыгъуэ куэ- 
д ыр, псэзэпылъхьэпIэ зэрихуам къы-
хэкIыу, кIуэдыжыпэным хуэкIуащ, я 
бжыгъэм кIуэ пэтми зэрыкIэрыхур ап-
хуэ дизу нэрылъагъущи. КъедбжэкI хъу-
рэ зэхэтлъхьэжмэ, дунейпсо хым и про-
цент 40-м нэблагъэм зэран хуэхъуа-
гъэххэщ цIыхухэр. Ари къыщIэкIащ гу-

ГъуазджэхэмкIэ сабий 
школ хэр къэралым и щэн-
хабзэ хъугъуэфIыгъуэу къа-
лъытэ. Иджыблагъэ Прох-
ладнэ къалэм щагъэ лъэ-  
п Iащ ГъуазджэхэмкIэ сабий 
еджапIэр къызэрызэIуахрэ 
илъэс 65-рэ зэрырикъур. 
Дривгъэплъэжыт абы и 
тхыдэ дахэмрэ и ехъулIэны-
гъэхэмрэ.

ШКОЛЫР 1957 гъэм къызэ-
Iуахащ. 2000 гъэм Музыкэ са-
бий школыр ГъуазджэхэмкIэ 
сабий школу зэрахъуэкIы-
жащ. НэхъапэIуэкIэ узэIэбэ-
кIыжмэ,  школым  илъэс           
38-кIэ и унафэщIу щытащ 
Ольме зовэ Олимбие. Иджы а 
IэнатIэм пэрытщ Парфёнов 
Игорь. IуэхущIапIэм и къу-
дамибгъум ныбжьыщIэ 430-
рэ екIуалIэрти, абыхэм 
 ящыщу 45-м фортепианэмрэ 
 бая нымрэ зыхуагъасэрт. 

ГъуазджэхэмкIэ сабий шко-
лыр 2007 гъэм щытекIуащ 
«Детские школы искусств - 
достояние Российского госу-
дарства» зэпеуэм. Илъэс 
дэкIри, ар хагъэхьащ Уры-
сейм и IуэхущIапIэ нэхъыфI-
хэм я «Всероссийская кни-       
га почета» реестрым. Прох-
ладнэ къалэм Гъуазджэхэм-
кIэ и сабий школыр 2014 гъэм 
пашэ щыхъуащ «50 лучших 
школ искусств России» Iуэху 
иным. 

IуэхущIапIэм и къудамэ 12-м 
нобэ зэфIэкI зиIэ ныбжьыщIэ 
670-рэ йокIуалIэ, ахэр езы-
гъаджэхэр 49-рэ мэхъу. 

Эстетикэ зыужьыныгъэмкIэ 
къудамэр 2016 гъэм къызэ-
Iуахащ. ИлъэсиплIрэ ныкъуэм 
щыщIэдзауэ абы сабийхэр 
щагъасэ Челиковэ Оксанэрэ 
Поповэ Ольгэрэ. Концерт -
мейстерыр Еланская Иринэщ. 

Хор къудамэр 1982 гъэм 
къы зэIуахащ. Япэ егъэджа-
кIуэу щытащ Гуринэ Лидэрэ 
Подолякинэ Светланэрэ. Къу-
дамэм и еджакIуэхэм я зэ-
фIэкIыр щагъэлъэгъуащ 
школ, къалэ концертхэм, 
 республикэ зэхьэзэхуэхэм, 
фес тивалхэм, ИлъэсыщIэм 

Жэуапым  ирашалIэ
Урысей ФСБ-м и управленэу КъБР-м щыIэм и лэ жьа-

кIуэхэм экстремизмэм пэщIэт Iуэхухэр ирагъэкIуэкIыу 
къызэпаудащ Аруан районым щыпсэу, илъэс 29-рэ зи 
ныбжьым зэрихьэ щIэпхъаджагъэр. Абы социальнэ сет-
хэм язым ирилъхьэрт экстремист хьэгъэщагъэ лэжьыным 
къыхуезыджэ тхыгъэхэр.

УРЫСЕЙ ФСБ-м и управленэу КъБР-м щыIэм и След-
ственнэ IэнатIэм абы ехьэлIа Iуэху къиIэтащ Урысей Федера-
цэм и Уголовнэ кодексым и 280-м статьям и 2-нэ Iыхьэм 
къыщыхьа щIэпхъаджагъэм хуэдж илэжьауэ ягъэкъуаншэу. 
Ар илъэси 5-кIэ ягъэтIысынкIэ мэхъу.

ДЫГУЛЫБГЪУ  Жантинэ. 

Къэбэрдей-Балъкъэр Республикэм и прокурор Ха-
баров Николай иригъэкIуэкIащ коррупцэм пэщIэт ы-
ным щытепсэлъыхьа зэIущIэ. Абы хэтащ КъБР-м и 
 Iэтащхьэм и Администрацэм, Федеральнэ налог, Фе-
деральнэ антимонопольнэ, Суд приставхэм я феде-
ральнэ къулыкъухэм я управленэу КъБР-м щыIэм я 
унафэщIхэр. 

АПХУЭДЭУИ зэхуэсым кърихьэлIащ республикэм и 
къэрал властым и органхэмрэ федеральнэ къэрал Iэна-
тIэхэм я щIыналъэ къудамэхэмрэ я унафэщIхэр. 

ЗэIущIэм щытепсэлъыхьащ къамылэжьа мылъку зэ-
зы лъэфалIэхэм я бий бэнэныгъэр гъэлъэщыным егъэ-
щIы лIауэ зэфIэгъэкIыпхъэхэм, коррупцэ хабзэншагъэ-
хэр къэмыгъэхъуным.. 

 Хабаров Николай игъэнэIуащ коррупцэм пэщIэты- 
н ымкIэ зэфIэхыпхъэхэр, а лэжьыгъэр егъэфIэкIуэным 
хуэунэтIауэ къэгъэсэбэпын хуей Iэмалхэр яхуигъэлъэ-
гъуащ, къэрал къулыкъу зыIыгъхэм, нэгъуэщIхэми я 
 хэхъуэмрэ зыхуейхэм трагъэкIуадэмрэ зэрызэхуэкIуэм 
теухуауэ ирагъэкIуэкI къэпщытэныгъэхэри хыхьэу. 

УАРДЭ   Жантинэ.

Судыр хоплъэ
Урысей МВД-м и къудамэу Май районым щыIэм и След-

ственнэ IэнатIэм и лэжьакIуэхэм и кIэм нагъэсащ илъэс 
31-рэ зи ныбжь цIыхухъум сом мелуани 2,3-рэ и уасэ 
спирт хэкI тонн 38-м щIигъу хабзэм къемызэгъыу зы-
гъэIэпхъуэу яубыдам теухуауэ къаIэта уголовнэ Iуэхур. 

2022 ГЪЭМ и щэкIуэгъуэм полицэм и гъуэгу-плъыр 
 къу лыкъум и лэжьакIуэхэм ар зыдэс хьэлъэзешэ  машинэр 
къы щагъэувыIащ Прохладнэ-Елъхъуэт гъуэгум. Полицей-
хэм машинэм къыщагъуэтащ спиртымэ къызыхих ткIуаткIуэ 
зэрыт гъущI цистернитI. Абыхэм тент ятепхъуат икIи гъави 
текIутат. 

Экспертизэм къызэригъэлъэгъуамкIэ, ар ГОСТ-м къи-
мытIасэ спиртхэкIт. 

Iуэхур щызэхагъэкIым ягъэкъуаншэм жиIащ хабзэм хуит 
имыщI продукцэр гъунэгъу республикэм къыщыIэрыхьауэ 
Кавказ Ищхъэрэм хыхьэ щIыналъэм ящыщ зым зэришэр. 

Урысей Федерацэм и Уголовнэ кодексым и 171.3 статьям и 
2-нэ Iыхьэм и «б» пунктым къыщыхьа щIэпхъаджагъэр илэ-
жьауэ ар зэрагъэкъуаншэм теухуа Iуэхум хэплъэну судым 
хуа гъэхьащ. 

Радимэ яубыдащ
ЩIыпIэм щыпсэу, илъэс 42-рэ, илъэс 50 зи ныбжь 

цIыхубзитIым Урысей МВД-м и управленэу Налшык къа-
лэм щыIэм 2023 гъэм накъыгъэм и 29-м зыхуагъэзащ.

АБЫХЭМ зэрыжаIамкIэ, ИнтернетымкIэ хьэпшыпхэр 
зыщэ, Радимэ зи цIэ бзылъхугъэм 2022 гъэм фокIадэ мазэм 
и пэщIэдзэм хуагъэхьащ сом 50000-рэ, сом 198000-рэ. Нэхъ-
апэкIи а цIыхубзхэр апхуэдэ щIыкIэкIэ щэхуати, щыгугъырт я 
хьэпшыпхэр тхьэмахуэ зэхуа куитI дэкIмэ  къа Iэ  рыхьэну. 
ЗэрызэгурыIуа пIалъэр блэкIри, уасэр зыщIатар къэсакъым. 
Хьэп шыпхэр зыщэм щепсалъэм ахэр къигъэгугъащ къа-
щэхуахэр мыгувэу къаIэригъэхьэну, е ар хузэ фIэ мыкIмэ, 
ахъшэр къаритыжыну. АрщхьэкIэ, нобэр къыздэсым абыхэм 
зыри къаIэрыхьакъым икIи сатуу щIэм зыпащIэжыфакъым.

Налшык къалэ щыIэ УМВД-м уголовнэ къэлъыхъуэ ны-
гъэмкIэ и лэжьакIуэхэм шэч зыхуащIыр яубыдащ. Ар нэхъа-
пэми зи суд ящIа, илъэс 38-рэ зи ныбжь налшыкдэс цIы-
хубзщ. Абы илэжьамкIэ зиумысыжащ, ахъшэр езыр зыхуей-
хэм къыхуигъэсэбэпауэ жиIащ. 

УФ-м и УК-м и 159-нэ статьям и 2-нэ Iыхьэм къыщыхьа 
щIэп хъаджагъэр (гъэпцIагъэ) илэжьауэ ягъэкъуаншэу уго-
ловнэ Iуэху къаIэтащ. 

Сом мелуани 5,5-м щIигъу
КъБР-м щыIэ МВД-м Экономикэ шынагъуэншагъэмрэ 

коррупцэм пэщIэтынымкIэ и управленэм и лэ жьакIуэхэм 
къэлъыхъуэныгъэхэр щрагъэкIуэкIым къыщIагъэщащ 
мылъкушхуэ зыкIэщIаупщIауэ. Ар илэжьауэ шэч хуащI 
Iуащхьэмахуэ районым зэпы щIэ ныгъэхэмкIэ и къуда-
мэхэм язым и унафэщIу щыта цIыхубзым. 

ЗЭРАУБЗЫХУАМКIЭ, 2022 гъэм и щIышылэ - фокIадэ 
мазэхэм, шэч зыхуащIым и къулыкъур къигъэсэбэпри, Iуэху-
щIапIэ нэхъыщхьэм и счётым къикIыу езым и банк кар-
тэхэмрэ и Iыхьлы цIыхубзым и картэмрэ игъэкIуащ сом ме-
луани 5,4-м щIигъу. КъинэмыщIауэ, 2022 гъэм и накъыгъэм 
щыщIэдзауэ фокIадэр хыхьэу кассэм химылъхьэу езым 
 къищтащ посылкэхэр зыIэрыхьэжахэм кърата сом мини 
 112-м нэблагъэ. 

КъБР-м щыIэ МВД-м и Следственнэ управленэм и къулы-
къущIэхэм Iуэху къаIэтащ Урысей Федерацэм и Уголовнэ ко-
дексым и 160-нэ статьям и 4-нэ Iыхьэм ипкъ иткIэ. Iуэхур зэ-
хагъэкI.   

Щэнхабзэ

ГъуазджэхэмкIэ сабий
школым и тхыдэ дахэр

ира щIэкI театр програм-
мэхэм.

Уэрэд жыIэнымкIэ къу-
дамэр 2006 гъэращ къы щы-
зэIуахар. ЯпэщIыкIэ абы къащ-
тар еджакIуибгъу къудейт. 
ЕгъэджакIуэр Омельченкэ 
Викториещ. Мы зэманым хо-
рымрэ уэрэд жыIэнымкIэ 
 къудамэм и егъэджакIуэхэщ 
Ансокъуэ Ольгэ, Подкопаевэ 
Надеждэ, Нестеровэ Еленэ. 
ХорымкIэ езыгъаджэхэр Че-
ликовэ Оксанэрэ Маршал-
кинэ Викториерэщ. Концерт-
мейстерхэр Еланская Иринэ, 
Спиридоновэ Иринэ, Власовэ 
Еленэ сымэщ. Дэтхэнэ зыми 
Прохладнэ къалэм Гъуаз-
джэхэмкIэ и школыр къау-
хащ. 

Къудамэм IуэрыIуатэ клас-
си иIэщ. Ар 1989 гъэм къызэ-
Iуихауэ щытащ «Родничок» 
IуэрыIуатэ ансамблым и япэ 
унафэщI  Гуринэ Лидэ. 
Иджыпсту ансамблым и уна-
фэщIыр Шеинэ Ольгэщ. Гу-
пым и репертуарым хэтщ 
 махуэшхуэхэм ехьэлIа уэрэд- 
хэр. Ансамблым и зэфIэ-
кIымрэ и Iэзагъымрэ гу 
къы лъа тэри, ар щапхъэ зыт-
рах гупу къалъытауэ щытащ.

КъафэмкIэ къудамэм 
щIэуп щIэ зиIэ къафэ лIэу-
жьыгъуэ куэдым щыхуа гъасэ. 
Абы екIуалIэ ныбжьы щIэхэр 
фестиваль, зэпеуэ куэдым я 
зэфIэкI щоплъыж. Къудамэм 
и лэжьыгъэр ирагъэжьащ 
абы и унафэщI,  къалэм и къэ-
факIуэ цIэрыIуэ  Ночевкинэ 
Антонинэ я пашэу. Нобэ 
унафэщIыр Погребняк Еле-
нэщ. Къудамэм къэфа-кIуэ 
гупиплI иIэщ. Ахэр щапхъэу 
къалъыта «Горошинки» (худо-
жественнэ унафэщIыр По-
гребняк Еленэщ), «Искорки» 
(Кортоевэ Аннэ), «Затея» (Ша-
риповэ Нинэ), «Бэби-данс» 
(Елисеевэ Айгуль) ансамбл-
хэрщ. 

Художественнэ къудамэр 
2000 гъэм къыщызэIуахам 
 сабийхэр езыгъэджар худож-
ник Еремеев Андрейщ. Абы 
гъуазджэм дихьэх дэтхэнэми 
бгъэдыхьэкIэ щхьэхуэ къы-

хуигъуэтыфырт. ИужькIэ къу-
дамэм щылэжьащ Лименкэ 
Иринэ, Шарлап Аннэ, Шваге-
рус Иринэ, Мысрокъуэ Джу-
льеттэ. Мы зэманым ныб-
жьыщIэхэм ядолажьэ Поповэ 
Ольгэ, Петровская Маргари-
тэ, Мазная Иринэ сымэ.

Художественнэ къудамэм 
иIэщ фэилъхьэгъуэхэм я теп-
лъэм щелэжь «Nika style» сту-
диер. УнафэщIыр Махотэ Ве-
роникэщ. А лэжьыгъэм тхы-
дэри, сурэтыщI гъуазджэри, 
щэнхабзэри щызэхэухуэнащ. 
Ар къэзыуххэм я щIэныгъэм 
щыхагъахъуэ дизайнымкIэ 
факультетхэм.

Оркестр къудамэм и гугъу 
пщIымэ, абы и унафэщIу щы-
тар ныбжьыщIэ куэдым му-
зыкэ щIэныгъэ езыта Голянт 
Михаилщ. Нобэр къыздэсым 
фIыщIэ псалъэ мыухыжхэр 
хужаIэ абы и егъэджакIуэу 
щыта Караченцевэ Екате-
ринэрэ Захаржевскэ Юлэрэ, 
Климачев Сергейрэ Карпин-
ский Сергейрэ. Мы зэманым 
абы щрагъаджэ Парафилов 
Валерэрэ  Ситниковэ  Ири н э-
рэ. Къудамэм и унафэ щIыр 
Нарховэ Ларисэщ.

Фортепианнэ къудамэм 
шко лым щIэупщIэ щиIэщ. 
1957 гъэм щыщIэдзауэ абы 
щрагъэджащ композитор цIэ-
рыIуэ, симфоние, фортепиан-
нэ макъамэ куэд зытха Пар-
фенов Игорь, Маркасян Га-
янэ. ИужькIэ абы щылэжьащ 
къудамэм и унафэщI хъуа 
 Датовэ Аллэ, Шимко Анаста-
сие. 1961-1966 гъэхэм лэжьащ 
Фунтиковэ Нинэ, Симоновэ 
Жаннэ, Селивановэ Галинэ, 
Пасько Людмилэ, Тюпинэ Та-
тьянэ, Ломтатидзе Мананэ. 
Къу дамэр къэзыухахэм я 
щIэныгъэм Налшык и Музы-
кэ школым щыпаща нэужь, 
къалэ школым ягъэзэжауэ 
щолажьэ. 

ЦIыхубэ IэмэпсымэхэмкIэ 
къудамэр 1959 гъэм къызэIуа-
хащ. Абы и япэ егъэджакIуэ 
хъуащ пианист Iэзэ Тарасов 
Николай. Абы и гъэсэн куэд 
Налшык и Музыкэ училищэм 
щIэтIысхьащ. Илъэс 20-кIэ 

 къудамэм щылэжьащ Люби-
мов Валерэ. Ар зэрыгушхуэ и 
гъэсэнхэм ящыщщ Астра-     
хань консерватор къэзыуха, 
щапхъэу къалъыта «Родни-
чок» IуэрыIуатэ ансамблым и 
концертмейстер Волошин 
 Валерэ. Апхуэдэщ Магнито-
горск гъуазджэхэмкIэ и инс-
титутым и доцент, РСФСР-м 
щIыхь зиIэ и артист хъуа           
Брык Сергей. ГъуазджэхэмкIэ 
 Сабий школыр къэзыуха, 
 КъБР-м щэнхабзэмкIэ щIыхь 
зиIэ и лэжьакIуэ Гуменюк 
 Григорий щIыналъэпсо, 
 республикэпсо зэпеуэхэм 
 щытекIуа ныбжьыщIэ 38-рэ и 
гъэсэнщ. Щапхъэу зи цIэ 
ираIуэ егъэджакIуэхэм 
ящыщщ зэхьэзэхуэхэм куэд-
рэ щытекIуа, макъамэр Iэпэ-
гъу зыхуэхъуа Головчанская 
Антонинэ. 

ЦIыхубэ IэмэпсымэхэмкIэ 
къудамэм щылэжьащ Михее-
вэ Нинэ, Микушкин Юрэ, Ков-
ригин Сергей, Гайдаревэ 
 Татьянэ, Николайчук Александр 
сымэ. Нобэ къудамэм 
 щолажьэ Филоленкэ Влади-
мир, Ковригин Сергей, Ян Ин-
нэ сымэ. Къудамэм и уна фэ-
щIыр цIыхубэ Iэмэпсымэхэм-
кIэ «Калинушка» оркестрым и 
унафэщI Хайловэ Натальещ. 
Гъэ къэс цIыхубэ Iэмэп сы мэ-
хэм кIэ ансамблым зыкъыще-
гъэлъагъуэ «Уголок России 
милой» концертым, Кавказ 
Ищхъэрэм, Москва къыщы зэ-
рагъэпэщ зэпеуэхэми жы-
джэру хэтщ. Апхуэдэу «Музы-
кальная шкатулка» зэхьэзэ-
хуэр, егъэджакIуэхэм я «Вдох-
новение» ансамблым и 
кон цертхэр къызэрегъэпэщ. 

Театр къудамэм щекIуэкI 
лэжьыгъэри щIэщыгъуэщ. 
 Актёр Iэзагъэм, утыку иты-
кIэм, псэлъэкIэм, нэгъуэщI 
куэдми хуагъасэ абы екIуалIэ 
ныбжьыщIэхэр. Нэхъыщ хьэ-
ращи, я зэфIэкIхэр къызы-            
къуахынымрэ ахэр ирагъэ-
фIэк IуэнымкIэ щхьэпэщ.              
Къудамэм  и   лэжьыгъэм    
хэлъхьэ ныгъэ ин хуащIащ 
Гъуа  зджэ хэмкIэ Краснодар 
институтыр къэзыуха, егъэ-
джакIуэ, сценарист, Прохлад-
нэ къалэм и цIыхубэ теат-        
рым и режиссёр Колотненкэ 
Александр, Шпол Татьянэ, 
Никитенкэ Лизэ, Гаврилинэ 
Каринэ, Мальцевэ Вален-
тинэ, Дохъушокъуэ Мадинэ, 
Шейкэ Сергей, нэгъуэщIхэми. 
Къудамэр къэзыуххэм театр 
тхыдэмкIэ я проектхэр щыпха-
гъэкIкIэ, ар спектакль пэ-
лъытэу удэзыхьэх лэжьыгъэ 
мэхъу. Театрым дихьэх ныб-
жьыщIэхэм щIыналъэпсо, 
республикэпсо зэпеуэхэм зы-
къыщагъэлъагъуэ. 

Теорие къудамэм къызэ-
щIеу быдэ сольфеджиом, 
музыкэ  литратурэм, сурэ-
тыщI, къафэ, театр гъуаз-
джэхэм хуеджэхэр. Сабийхэм 
зыхагъэгъуазэ композитор, 
художник, драматург, къэ-
факIуэ Iэзэхэм я гъащIэмрэ 
гуащIэмрэ. Илъэс зэхуэ мы-
дэхэм къудамэм щылэжьащ: 
Шимкэ Анастасие, Хатаев 
Анатолэ, Дзыгъуанэ Руслан, 
Казачок Ларисэ, Кравченкэ 
Наталье, Дружининэ Наталье, 
Андреевэ Татьянэ, Казна-
чеевэ Наталье, Сердюков 
Александр, Баженовэ Ольгэ, 
Холодковэ Евгение сымэ. 

Иужьрей илъэситхум урип-
лъэжмэ, школыр къэзыуха 
цIыху 20-м гъуазджэмрэ щэн-
хабзэмрэ теухуа щIэныгъэ 
щызэрагъэгъуэтащ Урысейм 
и еджапIэ нэхъыщхьэхэм. 

БЖЬЫХЬЭЛI Розэ.

Зи плIанищыр псы хъумапIэ

дзакъэ зиIэ псори зэгупсысыпхъэ 
гу ныкъуэгъуэшхуэхэм ящыщ зыуэ. 

Дызэрыщыгъуазэщи, ди планетэм 
щыуфафэ хышхуэхэм я бжыгъэр 4-щ 
зэ рыхъур. Абыхэм я щытыкIэр зыхуэдэм 
океанологхэри нэгъуэщI IэщIагъэлIхэ-
ри набдзэгубдзаплъэу кIэлъоплъ. Гъэ-
щIэгъуэныр аращи, еджагъэшхуэхэм 
ноби хыхэм къыщахутэ иджыри къыз-
дэсым дызыщымыгъуазэу къыддэгъуэ-
гурыкIуа къэкIыгъэ лIэужьыгъуэхэмрэ 
псэущхьэхэмрэ. А псоми къапытщэу 
шэч къызытедмыхьэжыр аращи, ЩIы 
Хъурейм и плIанищыр зыIыгъ псы 
 хъумапIэ гъуэзэджэхэр, дахэкIейхэр 
яхуэт хъумапхъэщ дяпэкIи къэунэхуну 
щIэблэхэм. 

Еджагъэшхуэхэм хыхэр джыным къа-
ру ин дыдэ ирахьэлIэ щыхъуар иужьрей 
зэманырщ. Ды зэрыщыгъуазэщи, зи гу-

гъу тщIы псы хъумапIэшхуэхэм я щIэр 
здынэсыр иджырей IэмэпсымэхэмкIэ 
къахутащ. Ди планетэм тет псы псоми я 
нэхъ  куу дыдэу къыщIэкIар Хы Щэхум 
(Хуэмым) хэт хытIыгухэм ящыщу «Мари-
ан  Ищхъэрэхэр» зи фIэщыгъэм япэгъ-
унэгъу Мариан уэхырщ - зи лъащIэр ки-
лометр 11-кIэ псы щхьэфэм пэIэщIэрщ. 
Езы Хы Щэхум и цIэр къызытехъукIари 
гъэщIэгъуэнщ. ФIэщыгъэ дахэу ноби 
къалъытэмкIэ абы «хуэупсар» 1519 - 
1522 гъэхэм ди планетэм и хъурея-           
гъыр зэрыщыту псом япэу кхъухькIэ 
зэлъэзыгъэIэсауэ щыта Магеллан Фер-
динандщ, зи цIэ къитIуа хы абрагъуэм 
зэрытета зэман кIыхьым къриубыдэу, 
абы и псыр къэукъубеяуэ зэи зэри-
мылъэгъуам къыхэкIыу. 

 КЪУМАХУЭ  Аслъэн. 

Iулъхьэ къеIыхыным 
ерыщу пэщIэтхэр

Къэбэрдей-Балъкъэрым и гуп 
нэхъыщхьэм и гъэмахуэ чемпио-
натым зи чэзу зэIущIэхэр щекIуэ-
кIащ. 

НОБЭКIЭ текIуэныгъэ плIырып лI-
 рэ зэхуэдиз очко бжыгъэрэ яIэу 
«Кэнжэм», «Искра»-м, «Спартак-
Д»-м япэ увыпIэр зэдагуэш. Ауэ, 
гу лъытапхъэщ алътуддэсхэр зы 
зэIущIэкIэ нэхъ мащIэрэ зэрыджэ-
гуам.

ЗэкIэ текIуэныгъэм и IэфIыр 
 зыхащIакъым «Акъбащым», 
«Дохъу шыкъуейм», «Бедик»-м. 
Акъбащдэсхэр плIэ фIэкIа мыджэ-
гуамэ, иужь ититIым зэIущIэ хы-
рых ирагъэкIуэкIащи, тIуми зэхэту 
зы очко закъуэщ къахьар икIи топ 
куэдыIуэ я гъуэм къыдагъэкI.

УмыгъэщIагъуэу  къанэркъым 
зэпымыууэ ерыщу зэ пэщIэт хабзэ 
бахъсэндэсхэмрэ джылахъстэ-
нейхэмрэ иужьу зэры зэ дэджэгуам 
кърикIуа бжыгъэр - 1:7. КъэщIэжы-
гъуейщ Бахъсэн и футболистхэр, 
ари и унэ щыджэгуу, апхуэдэу 
къы щыхагъэщIар. 

Гу лъытапхъэщ бжыгъэ ш  хуэкIэ 
Псынэдахэ и «Родник»-мрэ Нал-
шык и «Спартак»-м и ныбжьыщIэ 
командэмрэ текIуэныгъэ къызэра-
хьами.

Джэгугъуэ блэкIам хыхьэ зэIу-
щIийм топ 41-рэ гъуэм зэрыдагъэ-
кIам наIуэ пщещI ахэр зэшыгъуэу 
зэрыщымытар. Псом хуэмыдэу 

Гупищым бжьыпэр зэдагуэш
узы щыгуфIыкI хъун Iуэхугъуэщ 
«Спартак-Д»-м джэгугъуихым и 
хьэрхуэрэгъухэм я гъуэм топ 25-рэ 
яхудигъэкIауэ абыкIэ бжьыпэр 
зэриIыгъым. 

АдэкIэ щыгъуазэ фыхуэтщIынщ 
щэбэтымрэ тхьэмахуэмрэ иужьу 
зэхэта зэIущIэхэм къарикIуа бжы-
гъэ хэм. Мис ахэр: «Кэнжэ» (Кэн-
жэ) - «Акъбащ» (Акъбащ) - 2:1, 
«Псыгуэнсу» (Псыгуэнсу) - «Иск-
ра» (Алътуд) - 0:4, «Имран» (Бахъ-
сэн) - «Тэрч» (Тэрч) - 1:7, «Род-

ник» (Псынэдахэ) - «Урыху» 
(Урыху) - 6:0, «Шагъдий» (Зеи-
къуэ) - «ЛогоВАЗ» (Бабугент) - 4:1, 
«Дохъушыкъуей» (Старэ Ш э-
рэдж) - «Шэрджэс» (Шэджэм) - 
2:5, «Спартак-Д» (Налшык) - «Ис-
лъэмей» (Ислъэмей) - 7:0, «Мал-
кэ» (Малкэ) - «Бедик» (Аргудан) - 
1:0. 

КъыкIэлъыкIуэну зэIущIэхэр щэ-
бэтымрэ тхьэмахуэмрэ екIуэкIы-
нущ.

ШАФИЙ Аслъэн.

Осетие Ипщэм и щхьэхуитыныгъэм и махуэм ирихьэлIэу мы республи-
кэм и къалащхьэ Цхинвали стIолыщхьэ теннисымкIэ зэхьэзэхуэ щра-
гъэкIуэкIащ. Хэгъэрейхэм нэмыщI абы хэтащ Абхъазымрэ Кавказ Ищ-
хъэрэмрэ икIа хьэщIэхэр.

 МЫ гъэм ебгъуанэу къызэрагъэпэща зэпеуэм спортсмен 60-м щIигъу хэ-
тащ. Зэхьэзэхуэхэм я бжыгъэр зэрымымащIэр къэплъытэмэ, узыщыгу-
фIыкI хъунщ Къэбэрдей-Балъкъэрым и лIыкIуэхэм медалитI - дыжьынрэ 
домбеякърэ - къызэрахьам. ЕтIуанэ увыпIэр Ацкъан Артур, ещанэр Сибэч 
Къантемыр яубыдащ.

 ЩIалэгъуалэр гъэсэным, лъэпкъ зэныбжьэгъугъэр гъэбыдэным хуищI 
хэлъхьэныгъэм папщIэ Климов Андрей щIыхь тхылъ къратащ.

ХЬЭТIОХЪУЩЫКЪУЕЙ  Аслъэн.

СтIолыщхьэ теннис

Дыжьынрэ домбеякърэ

дзакъэ зиIэ псори зэгупсысыпхъэ гъу тщIы псы хъумапIэшхуэхэм я щIэр 

УФСБ-м къет

Махуэгъэпс


